
ШАПЧАК ЮРРИ

Ш ӑпчӑк юррипе ҫунатлӑ,
Этем —  ӗҫё-хӗлӗпе хӑватлӑ.

В а т т и с е н  с ӑ м а х ӗ .

1

Вунпилӗк талӑк иртсе кайрӗ ӗнтӗ. Алексей паян ӗҫе тухрӗ. Фабрика 
заведующийӗ Тарас Андреевич Бобров ӑна хӑй патне чӗнтерчӗ.

Айӑпа кӗнӗ маҫтӑр помощникӗ алӑка пусӑрӑнчӑк кӑмӑлпа уҫрӗ.
—  Сывлӑх сунатӑп...—  терӗ те вӑл уҫӑмсӑррӑн —  пуҫне чиксе тӑчӗ.
Фабрика пуҫлӑхӗн пӳлӗмӗ анлӑ, виҫӗ чӳречеллӗ, ҫап-ҫутӑ. Ырласса

кӗтмен ҫыншӑн вара кунта ури вӑрӑм, алли кӑнттам.
Хӑйне ятран чӗнсе сывлӑх суннине илтсен те, Алексей вырӑнтан 

хускалмарӗ.
—  Кунтарах кил, Леша, кунтарах,—пукансен речӗ енне кӑтартрӗ 

Бобров.
Унӑн кӑвак куҫӗсем ӑшӑ, йӑваш, хавхалануллӑн пӑхаҫҫӗ.
Каччӑ диван кӗтессине пырса ларчӗ.
-—■ Ну?.. Ёҫӳсем мӗнле?
—  Мӗн мӗнли, вутӑ таттарчӗҫ...
Тарас Андреевич ирӗксӗрех кулса ячӗ, сӗтел хушшинчен тухса, пы- 

сӑк аллисене ниҫта хума аптраса ларакан маҫтӑр помощникӗпе юнашар 
вырнаҫрс.

—  Ю рӗ, юрӗ,— пирус тивертрӗ пуҫлӑх,— ҫак юлашки вунпилӗк та- 
лӑка эсӗ ӑҫта ирттернкне эпӗ ахалех лайӑх пӗлетӗп. Унччен малтан, 
вӑт, хӑш амак тытса тулланӑ сире, паллӑ мар. Кала-ха, мӗнтен пуҫ- 
ланчӗ ҫав ҫупкӑ-тапкӑ, мӗн уйӑраймарӑр эсир Бориспа?

—  Мӗншӗн, мӗншӗн.— кансӗрленчӗ Алексей,— комсомол комнтетӗнче 
те ҫавнах ыйтаҫҫӗ... Тен, ҫыннин ун пирки ҫур сӑмах хускатма та 
халӗ ҫитмест?! Айӑплӑ, ӗҫӗ те пӗтрӗ. Айӑплисене ачашламаҫҫё. Ҫапла 
турӗҫ те... Урӑх тем кирлӗ ӗнтӗ?

Я



Бобров часах чӗнмерӗ. Хӗрӳленнӗ ҫамрӑк ҫумӗнче вӑл сасартӑк 
питех те лӑпкӑн, питех те тарӑн шухӑша кайнӑн курӑнчӗ. Ҫапах пӗр 
пуҫланӑ калаҫу виҫинчен пӑрӑнмарӗ-ха:

—  Сӑлтавсӑр сӑлӑп хумаҫҫӗ, тенӗ ваттисем. Сисетӗп, ҫӑмӑл мар 
пулас сана, ҫӑмӑл мар... Анчах хӑвна ӑнланма тӑрӑшакансенчен ма 
чуна питӗрес, э?

—  Эх, Тарас Андреевич, калама Кавал пасарне кайма кирлӗ мар... 
Пӗлесчӗ сирӗн, мӗн тери!..—  пӗтӗм пӗвӗпе темле асаплӑн туртӑнса илчӗ 
каччӑ; вара аллине лашт сулчӗ те— заведующие тӳртӗнле ҫаврӑнса 
ларчӗ.

Лешӗ пушшех тарӑн шухӑша путнӑн туйӑнчӗ. Пичӗ ҫинче унӑн, 
ерипен-ерипенех, ӗҫлӗ ҫынна кирек хӑш лару-тӑрура та кирлӗ кӑмӑл 
паллисем— ӑшри шухӑша труках уҫса паман йӗрсем ҫухалчӗҫ: сӑнӗ тӗк- 
сӗмленчӗ. Куҫӗсем те, яланхилле, тӗссӗрленсе тӗтреленчӗҫ.

Пӳлӗмре шӑп, икӗ-виҫӗ стена витӗр кӗрлекен станоксен шавӗ аран 
илтӗнет. Алӑк тӑрринчи тӑваткал сехет хура вӑрӑм йӗппине пӗр виҫел- 
лӗн кӑлт, кӑлт куҫарать: ӳкӗте кӗмен тӑхтавсӑр вӑхӑт чарӑнмасть те, 
кӗтмест те— вӑл хӗрхенӳсӗр, туйӑмсӑр.

Заведующ и шала кайнӑ сасӑпа каларӗ:
—  Пӗлетӗп, Леша.
Куҫхаршисене пӗрӗнтерсех таҫта урай варрине тилмӗрсе тинкернӗ 

Алексей ӑна ӑнланмарӗ.
—  Пӗлетӗп...— йывӑррӑн ура ҫине ҫӗкленчӗ Тарас Андреевич.
Анчахрах кӑна-ха вӑл урӑх этемччӗ: ҫемҫен сӑмах вакласа ыйтса

пынӑ ҫӗртех, айӑпланнӑ ҫамрӑк рабочие кӗҫ-вӗҫ ятлама пикенессӗн 
туйӑнатчӗ. Халӗ...

—  Тен, Леша, манӑн та ак ҫакӑнта, чӗрере, сан евӗрех ыратать, тен, 
ытларах та, ҫийӗнчех шарлас килмерӗ анчах... Ю рӗ, халь вӑхӑт мар—  
смена веҫленсен, кӑмӑл пур-тӑк, кӗр: хулана-и унта, ӑҫта—пӗрле 
кайӑпӑр, калаҫӑпӑр.

Тӗлӗннӗ каччӑ, тухма тӑрсан ҫапла ыйтрӗ:
—  Тарас Андреевич, эсир халӗ Таньӑна асра тытса каламарӑр 

пулӗ те?
К у пуҫне сӗлтрӗ/

II

Сехет йӗпписем малаллах шурӗҫ.
Бобров лармарӗ. Капланса килекен шухӑшсен ӑшне путнӑҫемӗн 

ҫӳҫенсе сӑрӑлтатакан хул-ҫурӑмӗ самант-самант вӑйсӑрланса шӗлтӗрех 
кайсан та, урисем унӑн канӑҫ ыйтмарӗҫ: пилӗк минут иртрӗ, вуннӑ—  
вӑл кӗтесрен кӗтесе каллӗ-маллӗ хутларӗ; пукан ҫине пырса кӗчӗ, кавир 
хсррине такӑнчӗ—хӑй ӑна та, кӑна та асӑрхамарӗ. Кӑкӑрта кӳ те кӳ 
тулса хӑпарнӑ чух умри-хыҫрине курмастӑн.



Тарас Андреевич каллех— миҫемӗш хут ӗнтӗ!— чӗри варрине ӗмӗр 
манми керсе вырнаҫнӑ сӑмахсене аса илчӗ— вӗсем пуҫран тухма 
пӗлмерӗҫ;

«...Паян: «Телейӗм, сывпул»,— тесен те, кӑмӑлна ан хавшат—ыран 
эсӗ татах телейлӗ, пӑхсамччӗ вара: вӑл пушшех илемлӗ...»

«Пӑхасчӗ, пӑхасчӗ! Курасчӗ, савӑнасчӗ... Анчах хӑҫан ҫитӗ-ши 
маншӑн ҫаз «ыран»? Аҫта вӗҫӗ, ӑҫта пуҫламӑшӗ, шӑпамҫӑм, сан?»

III

Бобров кӑҫал вӑтӑр сакӑр Ҫ ) ’Л  тултарчӗ.
Менелнике пухӑннӑ хӑнасем, черкке ҫӗклесе:

Сывлӑхшӑн,— терӗҫ те— шӑпӑртах пулчӗҫ, темрен именнӗн, пӗри- 
сем чурече витӗр урамалла пӑхрӗҫ, теприсем— тепӗр еннелле; хӗрарӑм- 
сем херелчӗҫ, арҫынсем ӳсӗркелесе илчӗҫ, типпӗн, кӑнттам...

Вӗсем калама кирлине калаймарӗҫ. «38» ӳкернӗ пысӑк торта вара, 
ҫине тӑрсах хаваслӑ курӑнма тӑрӑшса, шӳтле-шӳтле кулкаласа ҫисе 
ячӗҫ.

Вӑтӑр саккӑр... Нумайӑшӗ ку вӑхӑтра пӗлӗш-хурӑнташӗсем умӗнче 
вунсаккӑршӑн! хуплу касать: ачин ҫуралнӑ кунне уявлать.

Нумайӑшӗ... Анчах та... кашнин хӑйӗн ккмми. Кашни ҫын пурнӑҫӗ—  
ҫырса пӗтермен пысӑк кӗнеке.

Тарас Андреевич фабрикӑра ятлӑ ҫын. Ана кунта пурте паллаҫҫӗ. 
Чылайӑшӗ унӑн кун-ҫулне те аван пӗлеҫҫӗ, кӗскен те уҫӑмлӑн...

Вӑл Мускав ҫынни, тӗпрен пыракан рабочи ҫемйинче ҫуралнӑ. Тӑлӑ- 
ха юлнӑ та, ача сарри кайичченех йывӑр ӗҫе кӳлӗннӗ: грузчик сумкине 
ҫакнӑ, смазчикӑн ҫулланса пӗтнӗ комбинезонне тӑхӑннӑ.

Кайран... вӗренет. Каллех ӗҫлет, Мускаврах. Тӑван хулинчен пӗрре- 
мёш хут хӗрӗх пӗрремӗшӗнче тухса курать. Тухать те— пилёк ҫулта- 
лӑксӑр каялла кӗмест —  умма разведчик автоматне ҫакса, хӗвеланӑҫ- 
нелле утать— чупать, хырӑмпа шӑвать. Юлашкинчен, Берлинта ҫӗнтерӳ 
салючӗ парсан, тӗпленсе ларса вӗренет. Халӗ акӑ кунта, пир-авӑр ком- 
бинатӗнче, темиҫе ҫул хушши ӗнтӗ, тӗртекен фабрика заведующийӗнче 
ӗҫлет.

Пӗтрё те. Урӑх нимӗн те ҫук.
Анчах Бобровӑн юлташӗсем тата ҫакна та кураҫҫӗ: вӑл ялан ӗҫре, 

ялан ерҫмест. Тарас Андреевичӑн ырхакрах пичӗ ир те, каҫ та пӗр 
пекех шурмак, ун ҫинчи йӗрсем йӗп тытӑнса тӑмалла тарӑн; кӑвак куҫӗ- 
сем шухӑшлӑ, час-часах вӗсем тӗтреллӗ.

Тарас Андреевич тӑр пӗччен. Умра ҫаруран чупаканӗ те, хыҫра туяпа 
утаканӗ те ҫук. Тахҫан юратнӑ арӑмӗ пулнӑ, анчах халӗ вӑл... ҫук: ӑна 
вӑл вӑрҫӑра ҫухатнӑ, ӗмӗрлӗхех... Мӗнле майпа, хӑш хулара, хӑш ялта 
е таса уйра —  Бобров каласа кӑтартма юратмасть. Мӗне кирлӗ?



Ҫапларах шухӑшласа-ши, тусӗсемпе юлташӗсенчен ытларахӑшӗ е 
ахаль кӑна паллакансем ун ҫине, вунӑ ҫул ҫеҫ мар ӗнтӗ хӑраххӑн пурӑ- 
накан, кӗҫ хӗрӗх урлӑ каҫас ҫын ҫине, шеллесерех те хисеплесе пӑхаҫҫӗ; 
тен, вӑл хаяр кунсем татнӑ малтанхи хаклӑ юратӑва ӗмӗрех чӗринче 
упрама сӑмах панӑ; мӗншӗн-ха эппин аса илтерсе чунне ыраттарас?

Черкке ҫӗкленӗ хӑнасем те, иртни йӳҫӗ те йывӑр пулма пултарасса 
шута илсе-тер, ыглашши сӑмахран асӑрханчӗҫ: «Сывлӑхшӑн, телей- 
шен», темеллеччӗ—юлашкине асӑнмареҫ. Ку сӑмахӑн хакӗ ҫук, унӑн 
тешши пурнӑҫ, хура-шурӑ курнисене вӑл тарӑн шухӑша ярать. Ырӑ 
сунса калани те тепӗр чухне ҫӳҫе вӑхӑтсӑр кӑвакартать.

Ваттисем васкама хушман. Чӗрӗ ҫын чӗри чӗн мар; тӗтреллӗ куҫсем 
те, вӑхӑт ҫитсен, мӗншӗн ҫамрӑкланса ан .ҫуталччӑр-ха?

Ҫуралнӑ кунӗ Тарас Андреевичӑн ҫёнӗ ҫул умӗн, шартлама сивӗре, 
килет.

Сивӗсем иртсе кайрӗҫ. Хӗвел ҫӳле улӑхрӗ, йӑл кулчӗ; юр хӑмшӑлчё, 
юр шывланчё: ҫуркунне ҫитрӗ. Бобров атӑ тӑхӑнчӗ, урӑх нимӗнле 
улшӑну та пулмарё.

Шыв-шур шавлӑ та— нумая пымасть. Часах ҫу кунёсем пуҫланчёҫ. 
Тарас Андреевич ҫаплах малтанхи пекех: ерҫмест, ӗҫре; шухӑшлӑ, 
сӑмахсӑр.

IV

Ҫумӑрлӑ май уйӑхӗ вёҫленчӗ те—хулара тусан ҫёкленчӗ. Айён- 
ҫийӗн веҫтерет. Пуҫ ыратать, куҫ ывӑнать, шӑл хушшинче хӑйӑр кӑчӑр- 
татать. Тёп урамсенче кӑна йӗркелу\ӗ ҫӳреме пулать. Кунта уҫӑ, таса, 
шыв пёрӗхтерсех тӑраҫҫӗ те— асфальт кӗленче евӗр йӑлтӑртатать.

Ҫак асфальт ҫинче ӗнтӗ пӗр ирхине урлӑ та пирлӗ «Карнавал!», 
«Карнавал!» тесе ҫырса тухни курӑнса кайрӗ. Саспаллийӗсем шап- 
шурӑ, тем пысӑкӗш, вӗҫӗ-хӗррисёр машин иртет пулин те, тӗсне 
ямаҫҫӗ, ҫухалмаҫҫӗ.

Ҫамрӑксен уявё—карнавал! Ҫитес эрнекун пулать-мёы, тури ста- 
дионта каҫхине сакӑр сехетре пуҫланать. Мёншӗн шӑматкун ирттермеҫ- 
ҫӗ-ши?— вырсарникуна хирӗҫ халӑх йышлӑнрах пухӑннӑ пулӗччӗ. Тепёр 
тесен, Тарас Андреевичшӑн пурпӗрех: те кайса курӗ-ха вӑл унта, ӗҫе- 
пуҫӗ ахаллёнех мӑй таран.

Эрнекун ҫитрӗ. Чӑн та: Бобров пин-пин чёре тӳсеймесёр кётнё уяв 
ҫинчен аса та илмерӗ. Иртенпех, комбинат директорӗ цехсемпе фабри- 
кӑсен пуҫлӑхӗсемпе ирттернӗ кӗске канашлуран тухкӑранпах, цехсенче 
ҫӳренӗскер, вӑл, улттӑ ҫитсен, рабочисен столозӑйне хӑпарса ун-кун 
ҫырткаларӗ те, ёшеннине пӑхмасӑрах, хӑй патне кёрсе ларчӗ.

Техничьски журналӑн юлашки номерӗ виҫҫёмӗш кун ӗнтӗ сӗтел сун- 
тӑхӗнче выртать. Заведующ и кёҫӗр ӑна, пус-кас, пӑхса тухма шутларӗ

Ҫ



унсаран, веҫ, ҫеннине пуринчен малтан пёлесшӗн хыпса ҫунакан 
инструкторсемпе стажорщицӑсем иртсе ҫӳреме те памаҫҫӗ: журнал
ҫитмест.

1 ата Тарас Андреезичӑн Васильева маршручӗ пирки тӗплён, пӗч- 
чен юлса, шухӑшлас килет. Юлашки вӑхӑтра иккӗмеш цехрисем ҫак 
ҫамрӑк ткачихӑна час-часах асӑнма пуҫларӗҫ. Бобров ӑна лайӑххӑн пӗл- 
мест-ха; вал ӗҫлекен комплектра нумай-нумай пӗр-икӗ хутчен чарӑнса 
тана пулӗ, анчах нимех те пит тимлесе сӑнаман, тӗпчемен; халё ак, 
аса илме тӑрӑшсан, куҫ умӗнче темле тӳлек те хурарах хёр сӑнарӗ ҫеҫ 
тстреллӗн курӑнать.

Смена маҫтӑрӗ паян Васильева пирки ҫапла каларӗ: «Чунне парса 
т^рӑшать. Ьҫре кашни утӑма тенё пек ҫырса пырать, кайран—шут- 
Лать, танлаштарса пӑхать, шухӑшлать... Сисетӗп, вӑл ку таранччен мӗн 
х}нипех^ ҫырлахса ларас ҫук. Унӑн ячӗ ытти пир-авӑр комбиначӗсемпе 
фабрикӑсене те ҫитӗ-ха!»

Ырлакан маршрута Тарас Андреевич паҫӑр, кӑнтӑрла, схема тӑрӑх 
ҫиелтен кӑна пӑхкаласа тухрӗ. Чӑнах, вӑл, ткачихӑсенчен ытларахӑшӗ 
халӗ усӑ кураканнипе танлаштарсан, ансатрах та чылай тухӑҫлӑрах 
пулма кирлӗ. Иккӗмёш цех начальникёпе главнӑй инженер цехри 
мӗнпур комплекта Васильева меслечӗпе ёҫлеттерме тытӑнасшӑн.

—  Мӗнех, усси пур-тӑк, пётӗм фабрикӑна ҫӗнӗ маршрут ҫине куҫа- 
рас,— сасӑпах каларӗ пӗччен ларакан заведующи.

Анчах хӑй маршрут схемине алла илеймерӗ илеймерех, сӗтел сунтӑ- 
хёнчен кӑларса хунӑ журнал та ҫаплипех юлчӗ; ывӑннӑ пуҫ шавлӑ ӗҫ кунӗ 
хыҫҫӑнхи арпи-тӗрпкрех шухӑш-туйӑма пёр ҫёререх пуҫтарма вӑй ҫите- 
реймерӗ-ши?— Бобров хӑш... сывласа ячӗ, янаххине мӑшӑр чышкипе 
теревлесе, сӗтел ҫинчи хулӑн та сивӗ кантӑк тёлне ӳпёнчӗ. Хӑлхисенче 
унӑн каш-каш кашларӗ, сылтӑм тӑнлаври ахаль чухне те расах палӑрса 
тӑракан юн тымарӗ карӑнса тачкалса кайрӗ.

Кӑштахран вӑл, пуҫне ҫӗклемесӗрех, куҫёсене уҫрӗ. Кантӑк айӗнчи 
хутсем кккӗллӗ-иккӗллӗ курӑнчӗҫ, вӗсем ҫине ҫырнӑ саспаллисем аҫил- 
лӗ-аҫиллӗ, лаша куҫӗ пысӑкёш. Тарас Андреевич тинкеререх пӑхрё 
тг— хӑй хушаматне вуларӗ. Мӗн ку? А ра карнавал! Карнавала кёмелли 
хут —  йыхрав. Ёнер комсомол комитечӗн секретарӗ хӑй килсе пачӗ 
вӗт-ха...

Ёшеннӗ заведуюши тинех пуҫне ҫёклерё, билета, кантӑк айёнчен 
кӑларса илсе, костюм кӗсйине чикрӗ: «Ҫитсе килес ара кӑшт уҫӑлмал- 
ла». Бобров, вӑрӑмах мар ҫырӑ ҫӳҫне каялла шӑлса хурса, пит-куҫне 
аллипе сӑтӑркаларӗ те ура ҫине тӑчӗ. Сӗтел сунтӑхне хупрӗ, ӑна вас- 
камасӑр питёрчӗ. Вара, пӳлӗмрен тухса, пёрремёш хута анчӗ— пур 
фабрик-заводсенни пекех, шалтан пӑхсан, уҫӑ сывлӑшпа илёртекен алӑк 
еннелле утрӗ.

Тарас Андреевич карнавала кайрё.



Стадионта кӑнтӑрлахи пек; ҫӳлӗ-ҫӳлӗ юпасем ҫинчи йышлӑ хунар- 
семпе прожекторсем ҫутта хӗрхенӳсӗр сапаҫҫӗ, шеллемесӗр тӑкаҫҫӗ. 
Аҫта ан пыр, радиорупорсем кӗрлеҫҫӗ. Лере, капмар трибуна хыҫӗнче, 
каҫхи тӳпене хӗрлӗ, симӗс, сарӑ ракетӑсем шӑхӑрса хӑпараҫҫӗ те каялла 
ҫӑт-пат туса анаҫҫӗ. ҫурма ҫултах сӳнеҫҫӗ. Иртме те ҫук, хаваслӑ, шавлӑ, 
йёплӗ-шӳтлӗ сӑмахлӑ ҫамрӑк-кӗрём. Маска, маска— такам, таҫтан... Хӑш  
ӗмӗр, хӑш халӑх ҫи-пуҫне тӑхӑнни кӑна ҫук-ши? Пурте утаҫҫӗ, хӗвӗ- 
шеҫҫӗ е тата карталанса тӑнӑ та— ташша илтереҫҫӗ.

Тарас Андреевич, ытти чухне хулана-мӗне тухса ҫӳренӗ пекех, 
карнавала пӗччен тата кивелерех панӑ яланхи хӑмӑр костюмӗ вӗҫенех 
килсе кӗнёскер, малтанах нихӑш еннелле те кайма пӗ/умерӗ: сылтӑма 
пӑхсан та, сулахая ҫаврӑнсан та, шукӑль тум, шухӑ йӑм —  куҫ шарать, 
алчӑрать.

Шимп-шимп чӗп тунсӑхё тӑршшӗ вӑхӑт иртсен, Бобров тавралӑха 
пӑртак хӑнӑхрӗ; стадионта вӑхӑтлӑха туса лартнӑ сцекӑсене асӑрхаре. 
Кеҫех унӑн куҫхаршийёсем ҫӳлелле ҫёкленчёҫ, тӑп-тӑп пуҫтарса тытнӑ 
ҫирӗп тути хӗррисем кӑмӑллӑн туртӑнкаласа илчёҫ: уявра маскӑсӑр та 
ҫуллӑраххи пёр вӑл ҫеҫ мар иккен, ҫывӑхри сцена умёнче, кулӑшла юрӑ 
итлесе, кӗпёрленекен халӑх хушшинче, ав, тахҫанах сухал хырма вёрен- 
нисем те курӑнаҫҫӗ, унта Тарас Андреевич паллаканнисем те пур-мён.

Фабрикинчен пӑрахса тухнӑшӑн ӳкёнме хатёр заведующи, хӑй те 
сисмерӗ, костюмён пиншакне йӳле ячӗ те кулӑшла юрӑ итлекенсем пат- 
нелле утрё. Юлташ пулсан, Чулхулара та килти пекех, тенӗ ӗлӗкрех 
чӑвашсем...

Анчах Бобров тӑватӑ утӑм та тӑваймарӗ, унӑн ҫулне виҫӗ хёр 
картларё.

—  Каҫарӑр, кёҫёр хӑраххӑн ^ӳреме юрамасть, кулмасӑр— пушшех,—  
янравлӑн каларёҫ вёсем таса вырӑс чёлхипе.

Тумланасса вара хӑйсем чӑвашла тумланнӑ: пасар чёнтӗрё тытнӑ 
хитре аркӑллӑ, пилёкрен ярт-ярт хутламлӑ чӑлт шурӑ кӗпесемпе, лап- 
лап тӗрӗллӗ лупкӑчлӑ хура саппунсемпе; пуҫӗсенче— пурҫӑн тутӑр. ҫӳҫи- 
сем шит ҫурӑ.

Хӗрсем маларах куҫса тӑчӗҫ. Пёри, ыттисенчен вӑрӑмрах та яшта- 
караххи, аптраса ӳкнӗ Боброва ятран чёнчё, ырӑ каҫ сунатӑп, терӗ.

Тӗлённӗ Тарас Андреевич хёр сӑнне курасшӑн пулчӗ, анчах кӑлӑ- 
хах: пит вырӑнне— сарлака ҫунатлӑ лёпӗш ӳкернӗ симӗс маска, ун 
айӗнчен, пӗрер юман йӗкелӗ кемелёх мӑшӑр шӑтӑк витӗр, пысӑк кӑвак 
куҫсем чӑрлаттарса пӑхаҫҫё.

Бобров нимён те ӑнланмарӗ, хӑюллӑ хёрсенчен вӑл куҫне тартрё, 
чиперех ларакан галст)жне турткаларӗ, каллех куҫне тартрӗ те аллине 
пытарчӗ.

Сасартӑк вёсене пурне те чӑпар костюм тӑхӑннӑ ҫамрӑксем сырӑнса 
илчӗҫ, шавлама пуҫларӗҫ— йӑлтах пӑтраштарса тӑкрёҫ. Ҫак хушӑра



симӗс маскӑллӑ хӗр пурҫӑн тутрин пӗр ҫӳҫине шарт туртса татрӗ; вара 
Тарас Андреевича, хулӗнчен ҫатӑрласа тытса, хӑй еннелле ҫавӑрса 
тӑратрӗ те тутӑр ҫӳҫине ун пиншакӗн тӳминчен йӑлмакласа яваларӗ.

—  Асӑнмалӑх...— пӑшӑлтатрӗ вӑл шӑппӑн; кӑкӑрӗ, мӑнтарӑн, кӑп 
хӑпарса тӑрать, пилӗкӗ ҫинҫе...

Пӗрне-пӗри пӳлсех ҫуйӑхакан ула-чӑла, чӑпар костюмсем хӗрсене 
ҫавӑтса кайрӗҫ. Симӗс маска хуҫи, ытти ҫамрӑксемпе хутшӑнса, икӗ 
чалаш чухлӗ леререх утсан, хулпуҫҫи урлӑ каялла йӑкӑлт пӑхса илчӗ 
те ахалтатса кулса ячӗ. Унӑн янкӑс сассине шӑв-шавра Бобровсӑр 
пуҫне никам та илтмерӗ, уйӑрмарӗ.

Пурте кӗтмен ҫӗртен те питӗ хӑвӑрт пулса иртрӗ. Тӗлӗкри евӗр 
туйӑмпа тӑрса юлнӑ Тарас Андреевич умра-хыҫра калле-малле кума- 
кан васкавлӑ ҫынсене ҫул парса супма та пӗлмерӗ, тахҫанах сухал 
хырма вӗреннӗ тантӑшӗсене те ӗнтӗ вӑл пачах асран кӑларчӗ,—хӑлхи- 
сенче палламан хӗрӗн чӑрсӑр кулли пӗр чарӑнмасӑр янӑрарӗ. Т е про- 
жектор ҫути вӑйсӑрланчӗ: сылтӑм тӑнлаври юн тымарӗ унӑн каллех 
тачкалса кайрӗ.

Таврара кӗрлеттерсе алӑ ҫупма тытӑнчӗҫ: кулӑшла юрӑ вӗҫленчӗ 
Сцена ҫине япшар конферансьепе шӗвӗр калпаклӑ апла-капла клоун 
тухрӗҫ те:

—  Кӑштах тӑхтар-ха.
—  Ю рлакансем таш лама хатӗрленччӗр, таш лакансем — ю р лам а,— 

терӗҫ.
Халӑх кӗшӗл хускалчӗ, сапаланчӗ.
Бобров тӳмерен «асӑнмалӑх» йӑлмакланнӑ тутӑр ҫӳҫине йӑпӑрт- 

япӑрт вӗҫертсе илчӗ те кӗсйине персе чикрӗ. Вара, пуҫран тукмакпа 
ҫапнӑ пек, аяккалла пӑрӑнса утрӗ— ҫук, уявран пӑрахса кайма шутла- 
марӗ, текех пӗр вырӑнта тӑма хал ҫитереймерӗ.

Пӳлме ҫурӑкне хӗсӗннӗ пӗрчӗ вуншар ҫул хушши вырӑнтан тап- 
ранмасӑр выртма пултарать. Пӑхма вӑл тӗссӗр, пӗркеленчӗк, алла 
илетӗн-—тимӗр тӗпренчӗкӗ пек хытӑ, ӗмӗрлӗхе чулланса ларнӑн туйӑ- 
нать. Анчах, шанӑҫа ҫухатса, ан ывӑтса яр, ӑна ҫӗнерен чӗртмешкен 
тӑрӑш. Куна тума йывӑрах та мар-мӗн: уру айӗнчех пархатарлӑ ӑшӑ 
ҫӗр, хур пӗрче ҫавӑнта— вӑл тымар ярать, ешӗл калча кӑларать, хӗ- 
вел патне туртӑнать.

Кашни ҫын пурнӑҫӗ— ҫырса пӗтермен пысӑк кӗнеке. Ҫулсем иртсе 
<тынӑ май, кашнин чӗринче ку е тепӗр «пӗрчӗ» пытанса юлма пулта- 
рать. Анчах пытаннине тупаҫҫӗ е вӑл хӑех тупӑнать. Тупмашкӑн, 
тен, нумаях та кирлӗ мар?— вӑштӑр ҫил вӗрни те тепӗр чух шухӑш- 
туйӑма тёпренех хускатать.

Стадионта пин-пин сасӑлла пӗр шав, кӑмала ҫӗклекен шав. Тарас 
Андреевич пуҫӗнче халӗ чылая сӗмлентерекен пӗртен-пӗр ыйту, шухӑ- 
ша яракан ыйту; кам вӑл, мӗнле хӗр?



«...Паян: «Телейем, сывпул»,— тесен те, кӑмӑлна ан ханшат—-
ыран зсӗ татах телейлӗ»,— аса илчӗ Бобров.

Ҫак сӑмахсене ӑна хӗрӗх пиллӗкмӗш ҫулта шап-шурӑ ҫӳҫлӗ пӗчӗк 
карчӑк каланӑччӗ...

...Вӗсен, арӑмӗпе иккӗшӗн, пӗртен-пӗр тӑванӗ, Лидӑн Кирозоградра 
пурӑнакан кукамӑшӗ, телеграмма ҫаптарсах: «Чирлесе ӳкрӗм», —  тесе 
пӗлтерчӗ те—Лкда унта тухса кайрӗ. Тарас Андреевичӑн отпуск 
илес вӑхӑт ҫывхарса килетчӗ, вӑл та ӗнтӗ ҫула хатӗрленетчӗ. Анчах... 
ьӑрҫӑ пуҫланчӗ.

Салтак тумне тӑхӑнса, тӑван Мускавпа сызпуллашнӑ кун вӑл: 
«Кировограда нимӗҫсем тытса илнӗ»,— тенине илтрӗ.

Вутпа ҫулӑмра тӑватӑ ҫулталӑк иртсе кайрӗ. Салтаксем тӑванӗсем, 
савннйӗсем патне ҫыру ҫыратчӗҫ. Лидӑран нймӗнле хьшар-хӑнар та 
пулмарӗ. Боброз шанӑҫпа пурӑнчӗ.

В ӑрҫӑ чарӑнсан Т ар а с  А ндреевич чи малтан КироЕОграда ҫитрӗ. 
А.нчах Л ида  кукамӑшӗн хваттерӗ вырнаҫнӑ ҫурт тӗлӗнче кӗлпе кнрпӗч 
кӑна тупрё.

«Кунта сан кам пулнӑ, ызӑлӑм?» — илтрӗ вӑл сасартӑк, йывӑр 
шухӑша путса тӑнӑскер.

Ун ҫывӑхнелле шап-шурӑ ҫӳҫлӗ пӗчек карчӑк кӑштӑртатса 
пьтратъ-мӗн.

«А ра, ларсам-иҫ ҫак чул ҫине»,— сӗнчӗ те ватӑскер малтан хӑй 
ларчӗ. Тарас Андреевич унпа юнашар вырнаҫрӗ, мӗн ҫӑмӑлпа ҫӳре- 
нине каларӗ. Карчӑк: «Пӗлетӗп эппин. Хам та ку ҫуртра пурӑннӑ»,—  
терӗ, тспре часах чӗнмерӗ. Салтак ун сӑмахне тӳсеймесӗр кӗтрӗ. Ватӑ 
ҫапла каларӗ;

«Кукамашӗ вилчӗ те—пытарма тирпейлеттсмёр. Сасартӑк сывлӑшра 
кӗрлеме пуҫларӗ— бомба пӑрахакан шуҫ кайӑксем килеҫҫӗ... Пире пурне 
те подвала анма хушрӗҫ— аялалла чупрӑмӑр. Лида вырӑнтан та тап- 
ранмарӗ, тупӑк умне тӑнӑ та, йӑлт шурса кайнӑскер, нимӗн те илт- 
мест, нимӗн те курмасть тейӗн, таҫта инҫете шӑтарас пек пӑхать, пичӗ 
ҫинче шӑпӑртатса юхнӑ куҫҫуль йӗрӗ хытса ларнӑ...

Эпир подвалтан... янк пӗлӗт айне тухрӑмӑр. Лида мар, ывӑлӑм, 
пирӗн ӗнтӗ ҫурт та ҫукчӗ...»

Т арас Аядреевнч, ҫакна илтсен, уяр ҫанталӑкра хаяр аҫа шарт- 
латтарса ҫапнӑ евӗр, пӗр хускалмасӑр ларчӗ, лӑштӑрах кайнӑ урисене 
хускатма та пултараймарӗ: Лида кӗлӗ ҫине таптасран шикленчӗ.

«Э сӗ ытлашши ан хуҫӑл,— терӗ карчӑк юлашкинчен. —  Иртнине 
каялла тавӑраймӑн. Пархатар пуласлӑхра. Шӑпчӑк юррипе ҫунатлӑ, 
теҫҫӗ, этем— чӑн-чӑн этем пулннпе. Эпӗ ак, ватӑскер, ку вӑрҫӑра виҫӗ 
ывӑл ҫухатрӑм та, ҫапах мал ӗмӗт тӑватӑп-ха... Паян: «Телейӗм, сыв- 
пул»,— тесен те, кӑмӑлна ан хавшат— ыран эсӗ татах телейлӗ, пӑхсам- 
ччӗ вара, вӑл пушшех илемлӗ».



•Знтанпа нумай шыв юхса иртрӗ. Тарас Андреевич малтанах 
кунӗн-ҫӗрӗн асапланчӗ.

Куратӑркачах ҫухатсан та, чуна ҫывӑх, хаклӑ япала тек ҫуккине 
ӗненме питех те йывӑр. Ҫын япала мар, юратнӑ арӑм ахаль кӑна пал- 
лана ҫын мар, вӑл тус-юлташран та, пӗлӗш-хурӑнташран та хаклӑ, вӑл 
арҫын чунӗ-чӗрин, вӑйӗ-халӗн ҫурри, пурнӑҫ тӗрекӗ, пурнӑҫ хитрелӗхӗ. 
Сасартӑк: Мӑшӑру санӑн, тӑванӑм, ҫакӑ ҫутӑ тӗнчере ҫук ӗнтӗ»,—
тенине епле труках ӗненӗн-ха? К у хыпар, пӑрпа кӑвар юнашар вырт- 
ма пултарайман пекех, пуҫа та, череие те вырнаҫмасть. Ку вӑл темле 
ухмахла урӑм-сурӑм, ӑнланмасӑр вырӑнсӑр каланӑ тӑрлавсӑр сӑмах.

Бобров Мускана таврӑнчӗ. Каҫ выртсан та, ир тӑрсан та кунта 
Лида килсе ҫитессе кӗтрӗ.

Часах, часах!.. паян-и, ыран-и, унӑн арӑмӗ пусма картлашки тӑрӑх 
хӑпарни илтӗнсе кайӗ. Акӑ, ак, алӑкран шаккарӗ... Кӗҫех кӗрӗ. Ҫӑмӑл- 
скер, йӑл-йӑл куҫлӑскер, ытараймискер, урамри халӑх хушшинче ҫухат- 
нӑ амӑшне тупнӑ ача езӗр, чупса пырса мӑйран ачашшӑн уртӑнӗ; 
тӑпӑлкка тулли тути, ӑшӑ-ӑшӑ сӑмахсем каланӑ май, килӗшӳллӗн ҫӗк- 
ленсе кӑп уҫӑлӗ, чӑп хупӑнӗ, тасатнӑ шурӑ шӑлӗсенчен чуна уҫӑлта- 
ракан ырӑ шӑршӑ кӗрӗ; лӑпчӑнӗ, лӑпчӑнӗ—чуптӑвӗ, упӑшкин пит- 
ҫӑмартисене ҫемҫе куҫ хӑрпӑкӗсемпе кӑтӑклӗ...

Ҫук, вӑл инҫе кайман. А в  ҫав трамвайпа магазинтан таврӑнать. 
А нса юлчӗ. Килет! Аллинче, мӑнтарӑн, яланхи сӑран сумка: кишӗр, 
помидор, сухан, пӑру ашӗ туяннӑ ӗнтӗ. Кӗҫех кухньӑра юрла-юрла 
чашӑк-тирӗк сасси кӑларӗ, плита чӗртӗ. Вара, кунта —  шала —  кӗрсе, 
минтер пичӗсене улӑштарӗ, авланнӑ кун ятне тесе илнӗ кӑвак вазӑна 
тусгнтан шӑлса тасатӗ— хваттер ҫуталса, аслӑланса кайӗ.

Тарас Андреевич тӳссе тӑраймӗ, чи пӗчӗк ӗҫ туса та пулин, кил 
ӑшчиккине тирпейлекен Лидӑна пулӑшма тӑрӑшӗ. Епле шеллемӗн, 
упрамӑн халӗ ӑна?—куҫӗсем,' ав, мӗнешкел йӑваш... К ӗр енне вӗсем 
пӗрремӗш ача кӗтетчӗҫ.

Анчах... Кухньӑри чашӑк-тирӗк кивелчӗ. Минтер пичӗсем те хурал- 
чӗҫ, ҫӗтӗлчӗҫ; ӗнтӗ вӗсем, Лида ҫӗленӗскерсем, ҫунӑскерсем, тахҫанах 
ҫук... Кӑвак вазӑна Тарас Андреевичсӑр пуҫне хваттерти пӗртен-пӗр 
чӗрӗ чун— суккӑрланнӑ сарӑ кушак аҫи ӳкерсе ҫӗмӗрчӗ. Кайран кушакӗ 
хӑй те вилчӗ. Лида ҫаплах килмерӗ. Ҫӗре пӗр кёнисем каялла таврӑн- 
маҫҫӗ; асапланатӑн-и, йӗретён-и эс. вӗсемшӗн пурпӗрех.

Вӑхӑт хӑйӗкнех тӑвать. Вилнӗ ҫынна, кашни кун йӗп ҫӑрти чухлӗ 
мансан та, мансах пыратӑн. Пурнӑҫ пурӑнма чӗнет. Вӑл пусӑрӑнчӑк 
кӑмӑллисене юратмасть, эпир хамӑр тепӗр чух ытлашши хуйхӑратпӑр.

Боброз ӑсран ярасла килсе ҫапнӑ чӑнлӑха ерипен-ерипенех хӑнӑх- 
ре. Чӗринче вара унӑн темле кӳлеписёр суран юлчӗ, ҫулсем иртсе 
пынӑҫемӗн вӑл мӑкалнӑ, якалнӑ чӑмакка евӗр ҫеҫ туйӑна пуҫларӗ. 
КироЕоград карчӑкё телей ҫинчен калани ӑса килчё. Анчах Тарӑс



Андреевич куҫ тӗлне пулна пур хӗрарӑма та Лидӑпа танлаштарма 
пӑхрӗ те—суран ҫӗнӗрен уҫӑлчӗ, сурса ыратма тытӑнчӗ. Чун Лидӑнах 
ыйтрг. Нивушлӗ малтанхн юрату пек вӗри юрату ҫук-ши? Тен, Бобров 
ӑна вӑхӑт ҫитмесӗрех ҫӗннипе улӑштарма васкарӗ?

Тарас Андреевич пуҫӗпех ӗҫе путрӗ—хӑйне ирӗклӗрех, кӑмӑллӑрах 
туйрӗ. Хуллен-хуллен асра арӑмӗн сӑнарӗ шупкалчӗ. Пулас телейне ӗнтё 
вал темле нихӑҫан курман-нлтмен ҫынпа танлаштарма пуҫларӗ: унра 
-'\.ида та, хура-шурӑ тӳссе пухӑннӑ, тӗрекленнӗ ӑс-тӑн та пурччӗ. Вӑл 
чан та, пушшех илемлӗччӗ, анчах килменччӗ-ха, ӗмӗр сакки ҫине юна- 
шар ларас этеме ҫаплах тӗл пулманччӗ. Чӗре канӑҫсӑрччӗ —  кӗтетчӗ, 
чере лапкӑччӗ —  шанатчӗ. Ҫав вӑхӑтрах ӑна та, кӑна та хӑнӑхнӑччӗ те—  
тулекчӗ. Урҫа урапи утмӑл тимӗрлӗ, теҫҫӗ. Пӗр ларсан— ун ҫинчен 
ан^а хӑвӑртах мар-мӗн. «Ытлашшипех кӑмӑлласа пӑрахмарӑм-ши 
эпӗ ӑна?»— хӑйӗнчен хӑй ыйтатчӗ те хушӑран Бобров йӑл кулса илетчӗ.

Анчах кӗҫӗр!..
Курасчӗ халь Тарас Андреевича ӑна ӑнланмасӑртарах та шелле- 

серех пӑхакансен!
Веҫ вӑл —  ӑҫта пынӑ унта чӑшт та пашт сапакан конфеттипе йӑлт 

ҫӳпӗленсе пӗтнӗскер, стадионта ҫитмен кӗтес хӑвармарӗ. Утать те 
утать; юрлаҫҫӗ-и самантлӑха чарӑнса итлет те —  каллех утать, таш- 
лаҫҫӗ-и, йӑпӑртлӑха чарӑнса тӑрать те—малалла каять.

Юлашкинчен, самаях ывӑнчӗ пулас, мороженое туянчӗ, ӑна трибуна 
умӗнчи пушӑ тенкел ҫине ларса ҫирӗ. Часах тӑмарӗ, темиҫе хутчен 
пирус тивертсе сӳнтерчӗ— туртасси ҫук, алли тӗк тӑмасть...

«Кам, мӗнле хӗр?»— канӑҫне пачах ҫухатрӗ Бобров.— Мӗнпе вӑрат- 
рӗ вӑл манӑн тӗлӗрнӗ, ыратнӑ туйӑмсене? Уттипе-и, сассипе-и е куҫӗ- 
семпе— пелместӗп, анчах вӑратрӗ. Мана ятран чӗнчӗ, эпӗ ӑна— паллак- 
марӑм... Нивушлӗ вӑл— ӗмӗтленсе пурӑнни? Унпа кунащкал тӗл пуласса 
кӗтменччӗ...»

Тарас Андреевич умӗнченех виҫҫӗн-тӑваттӑн чупса иртрӗҫ, пӗри 
ӑна чавсипе перӗнчӗ— алӑри мороженое стаканӗ вӗлт! ывтӑнса кайрӗ, 
ҫӗре ӳкрӗ: таптанчӗ, лапчӑнчӗ— пӑрлӑ хӑймапа хура грави хутшӑнса
ҫӑрӑнчӗҫ.

«Ҫав хӗр пулмарӗ-ши? Ҫук, таҫта ҫӗтрӗҫ; те чӑвашла, те вырӑсла 
тумланнӑччӗ, курса юлаймарӑм...»

Манӑҫнӑ заведующи сасартӑк именчӗ, вӑхӑт пӑхрӗ —  вуниккӗ 
ҫывхарать.

Вӑл стадион хапхи еннелле утрӗ.
Хапхара вут ҫунать: стадионтан факелсем ҫӗкленӗ хӗрсемпе каччӑ- 

сем юрласа тухаҫҫӗ. Карнавал вӗҫленсе пырать иккен. Тӳпенелле 
голашки ракетӑсем макӑрса хӑпараҫҫӗ, ҫынсем кулаҫҫӗ... К уҫа курӑн- 
ман хӑватлӑ оркестр ӑсату маршӗ вмлять: мӗн каҫран канӑҫ курман 
радиорупорсеы кӗҫех шӑпланӗҫ. 4

*



Вутлӑ-ҫулӑмлӑ строй^ аслӑ урама пӑрӑнса кӗче, аната, Атӑл енне, 
ҫул тытрӗ. Мӗнпур халӑх ун хыҫҫӑн утрӗ. Таҫта ӗнтӗ кунта паҫӑрхи 
ула-чала костюмсем, таҫта симӗс маска хуҫи?

Х ула варринчи площаде ҫывхарнӑҫемӗн, Тарас Андреевич юнашар 
пьгракаксепчеч каярах юлчӗ: карнавала ыттисемпе пӗрле мар, пӗччбн, 
урӑх ҫулпа кайса, ӑсатма шутларӗ.

Вӑл автобус ҫине ларчӗ те текстильщиксеи урамне —  хӑй пурӑна- 
кан урама—хӑпарчӗ.

ӑ рам леш вӗҫие ҫитсен, А тӑл юнашарах. Килне васкаман Бобров 
ҫуле ҫыран хӗрринче чарӑнчӗ; галстук ҫыххине пушатрӗ, кӗпе ҫухавине 
веҫертрӗ, куҫ тӗлне пулнӑ ҫеремпе кӗҫҫеленнӗ пӗчӗк тӗмеске ҫине пырса 
ларче.

Таврара ҫеҫпӗл ҫеҫкеленнӗ вӑхӑтрн евӗр ырӑ. Пит-куҫа ачашшӑн 
ҫупӑрлакан нӳрӗрех сывлӑш сӑпка ачи мӑшлатса ҫывӑрнине аса илте- 
рет. Аялта Атӑл. Вӑл халӗ темле чӑмӑртанса пуҫтарӑннӑн туйӑнать. 
Кунтарах, сӑрт хӳтткнче, ялти пекех: йывӑҫ пӳртсем, хуллӑ-пӗҫӗллӗ 
ӗмӗрхи йӑмрасем... тӗлӗреҫҫӗ. Унта, чус витнӗ кивӗ сарайра, шап-шап 
турӗ; вӑхӑт чанӗ— автан шарлаттарса авӑтса ячӗ. Лере, йӑлӑм урлӑ 
кармашнӑ шурӑмпуҫ ҫуткпе черчеленнӗ пристаньрен анатарах, карнавал 
факелӗсене сӳнтереҫҫӗ.

«Кам, мӗнле хӗр вӑл?»
Сарайри автан ҫыран хӗррикчи тӗмеске хӑш самантра пушанса 

юлнине туймарӗ— авӑтмарӗ.

VI

Кӗҫӗн ҫын ыйхи пек кӗске каҫ сисӗнмесӗр иртсе кайрӗ.
Тарас Андреевкч ир-ирех ура ҫинче: тахҫанах ҫӑвӑнса тасалнӑскер, 

вӑл пӗр пӳлӗмрен тухать те тепӗрне кӗрет, тытӑнса тӑмасть— виҫҫӗ- 
мӗшне васкать. Аслӑ хваттер ӑна халӗ сасартӑках темле пушанса юлнӑн, 
ҫав вӑхӑтрах кунта кӗҫ-вӗҫ такам килсе ҫитессӗя туйӑнать. Анчах пур 
кетес те ытти чухнехи ма.илах\ яланхи евӗрех, алӑкран та хӗвел тухи- 
чченех никам та пырса шаккаме.

Еобров тутӑр ҫӳҫи парнеленӗ палламан хӗр пирки, ҫӗркаҫхи пек:
«М ӗнпе вӑратрӗ манӑн тӗлӗрнӗ туйӑмсене?— тесе ыйтмарӗ.— Кам?__
ҫӗмӗрчӗ вӑл пуҫне?— Кам? Ҫакӑнтах, ҫак хуларах пурӑнать ӗнтӗ, мӑн- 
тарӑн. Анчах хӑш урамра, хӑш ҫуртра? Тен, ятранах чӗннӗскер, инҫех 
те мар—юнашарах?»

Ҫапла, вӑл— ӗмӗтленнӗ, кӗтнӗ хӗр е хӗрарӑм, пӗрле ҫӑкӑр пуҫласа 
пӗрле сӗтел хушшине ларассхер— хӑҫан та пулин пурпӗрех килмелле- 
чче. Малашне^ вара уйӑх пӑхӗччӗ-ши е хӗвел ҫутатӗччӗ— Тарас Андрее- 
вич пӗлместчӗ. Тек— шансах пӗтереймӗн—питӗрӗннӗ суоана ҫёнӗрен 
уҫни ҫеҫ пулӑччӗ?



Халӗ ак, куҫхаршисенг мӗн вӑй пур таран пӗрӗнтерсен те, нимӗн 
те шухӑшласа кӑлараймӑн.

Чӑн; вӑл курман-илтменскерччӗ. Ҫапах унпа ҫакнашкал тӗл пулас- 
са кӗтменччӗ. Симӗс маскӑллӑ хӗр, тен, палланӑскерех? Анчах ятне 
каламарӗ, питне кӑтартмарӗ— канӑҫа ҫухатрӗ. Кам вӑл?

Вӗресе тӑкӑннӑ чейнике аплипех манса хӑварнӑ Бобров фабрикӑна 
ҫерлехи смена ӗҫрен пушаниччен ҫитрӗ.

Заведующи хӑй патне васкамарӗ—ҫурма теттём коридора пӑрӑнса 
кӗчӗ те тӗртекен уйрӑма кӗрсе кайрӗ. Тарас Андреевич лайӑх пӗлет: 
унта, пӗр пӑхатӑн та— вӑрман пек симӗс, Еӑрман пек йышлӑ станоксем 
ҫинчен куҫа илеймӗн, вӗсен палкаса тухакан ҫӑл таппи евӗр хӑйне 
уйрӑм хӑватлӑ шавӗ кашнин кӑмӑл-туйӑмне тӗлӗнмелле хӑвӑрт улӑшта- 
рать. Ҫын мӗнешкел пусӑрӑнчӑк, иккӗленӳллӗ е канӑҫсӑр пулсан та, 
кунта унӑн шанӑҫлӑраххӑн, хаваслӑнраххӑн калаҫас, ӗҫлес туртӑм 
ҫуралать.

БоброЕӑн вара ку хутӗнче ҫирӗп тути хӗррисенче. яланхилле, ӑшӑ 
кулӑ палӑрмарӗ. Станоксен речӗсем хушшипе вӑл, вӑрӑмскер, ҫук кур- 
пунне кӑларса, пӗкӗрӗлсерех утрӗ, нихӑш тӗлте те питех тытӑнса тӑма- 
рӗ. Ш ухӑшӗсем унӑн ҫаплах пӗр ыйту патне таврӑнчӗҫ: кам-ши?

П уҫа ватса шухӑшланӑ чух тахҫан курнӑ кӑвакхуппи те аса килет, 
теҫҫӗ. Иккёмӗш цех вӗҫне ҫитеспе Тарас Андреевич вартах каялла 
ҫаврӑнчӗ. «Ара, ҫавӑ вӗт!— кӗҫех кӑшкӑрса ямарӗ вӑл.— Ҫавӑ. Хӗлле 
унпа ларсгх калаҫнӑччӗ: япӑх ӗҫлетчӗ. Унтанпа куҫ тӗлне пулман... 
Чим, ӑҫтарахчӗ-ха унӑн комплекчӗ?»

Бобров тавҫӑрса илчӗ те— чӑн-чӑн вутла хыпса ҫунса кайрӗ. Ҫак 
самантра вӑл вырӑнтан хӗл каҫкӑ вӑкӑр пек тапса сикме те хатӗрехчӗ-и 
тен? Ҫапах цех урлӑ васкамасӑр каҫрӗ: иртсе пыран ҫулсем ҫынна 
асӑрханма вӗрентеҫҫӗ, заведующи май килнӗ таран лӑпкӑнрах курӑн- 
ма тӑрӑшрӗ.

Цехӑн тепӗр енне тухсан, Тарас Андреевич, такама хӑтӑрса тӑкнӑн, 
ҫурма утӑмрах чарӑнчӗ: текех вунҫичӗ ҫулхи мар-ҫке ҫав тӗрлӗ хыпӑнса 
ӳкме? Кунта, ак, пӗр ҫын тӗсӗ те ҫук, тап-таса... Анчах, чим, тилке- 
пӳне карӑнтарма ан хыпалан: эсӗ фабрикӑра хӑна мар.

Авӑ, кӗтнӗ ткачиха курӑнчӗ те: чарӑннӑ станока хута ярса ун хы- 
ҫӗнче пуҫне ҫӗнлерӗ. Кунталла килет. Ҫӗрӗпе ура ҫинче— ӗшеннӗ-тӗр: 
тӑрӑхларах пичӗ кӑшт туртӑннӑ, сӑнӗ ҫапах ҫутӑ, илемлӗ. Пысӑк кӑвак 
куҫӗсем ҫынна илӗртӳллӗн ҫупӑрласа пӑхаҫҫӗ. Кӑкӑрӗ кӑп хӑпарса 
тӑрать, пилӗкӗ ҫинҫе. Ҫӳҫне пӗчӗк тутӑрпа пуҫтарса ҫыхнӑ. Ҫийӗнче 
шупкалса тӗсне янӑ ҫанӑсӑр ҫӳхе платье.

Ҫавӑ! Ҫёркаҫхи симӗс маскӑллӑ хӗр! Утти те, пӗвӗ те, куҫӗсем 
те унӑн...

Ҫавӑ. Таня Ковалева. Тарас Андреевич унпа мӗнпурӗ те пӗрре 
ҫеҫ калаҫнӑ; пир-авӑр тӗртекенсен чӗлхипе калаСан, сортность проценчӗ



гхӗчӗккӗ пулнӑшӑн кӑшт хӑтӑрса илнӗччӗ. Х ӗр: «Тарас АндреевиЧ,.. 
ытлашши пит ан хурлӑр-ха, эпӗ тинтерех кӑна ӗҫлеме пуҫланӑ, хӑнӑ- 
хӑп-ха... Шансамӑр-и...»— тенӗччӗ темле ытарлӑн та ҫемҫен. Анчах 
заведующин вӑл вӑхӑтра ткачихӑн сасси мӗнлерех янӑранине тимлесе 
сӑнас шухӑш ӑша та кӗмен.

Пӗр-икӗ эрнерен смена маҫтӑрӗнчен: «Сирӗн унта Ковалева Таня 
еплерех ӗлкӗрсе пырать?»— тесе ыйтсан, лешӗ ҫапла хуравланӑччӗ: 
«Чиперех, ыттисем пекех».

Фабрикӑра пин-пин ҫын. Кашнин патне ҫитме часах мар. Фабри- 
кара ытларахӑшӗ— ҫамрӑк хӗрсем; ӗҫре пӗрешкелех сӑпӑ тумланаҫҫӗ, 
нерешкелех пурте васкаҫҫӗ. Пӗр ҫыннӑн, пурне те пӗлсе ҫитсе, кашнине 
уираммӑн асра тытма мехелӗ те, хевти те кӗскерех.

—  Ырӑ ир пултӑр,— терӗ Бобров умӗнче чарӑннӑ ткачиха, икӗ рет 
шурӑ шӑлне кӑтартса.

-— Сывлӑх сунатӑп,— аран чӗлхи ҫаврӑнчӗ Тарас Андреевичӑн: 
«Сасси—ӗнерхи сас...»

Х ӗр  куҫӗсем чакӑрланса кайрӗҫ, ҫӳхе тути, ӑшра тем кулӑшлине 
шухӑшланӑ евӗр, ҫӳлелле кӑлт ҫӗкленчӗ.

Тарас Андреевич Таньӑна тинкеререх пӑхрӗ те, сӑмах ҫук ҫӗртен 
сӑмах тупӑнчӗ:

—  Тар юхтарса ӗҫленӗ чухне те пудрӑланма манмастӑр эппин?
—  Ҫуса тӑкма май килмерӗ-ха. А ра ҫӗркаҫ сменӑран та кӗҫ анчах 

юлмарӑмӑр та... Карназал костюмӗсем те цехкомрах выртаҫҫӗ-ха,—  
ним пулман пек хуравларӗ ткачиха.

Малалла калаҫма вӗсен тӳрӗ килмерӗ. Цеха кӑнтӑрлахи сменӑрисем 
кӗрсе тулчеҫ. Кашни харпӑр хӑй вырӑнне васкарӗ.

«А в мӗнле хӗр вӑл,— шухӑшларӗ Бобров, пӗччен юлсан,— ав мӗн- 
ле...» Анчах хӑй, ыйтас-тӑк, ҫак самантра Таня Ковалева пирки нимӗн 
те уҫҫӑн-хуппӑн калайман пулӗччӗ. Чӗрине халӗ унӑн пӗртен-пӗр 
туйӑм— тахӑш мурпа тӑванлӑ кӑнттам туйӑм—ҫеҫ канӑҫ памарӗ. Тем- 
шӗн, темшӗн ҫак кӗрлекен, шалтлатакан, мамӑк ҫӳппи вӗҫтерекен ста- 
ноксем Таньӑна тӗс мар пек туйӑнчӗҫ. Мӗншӗн? Кам пӗлет... Тарас 
Андреевичӑн вӗҫне-хӗрне тухиччен шухӑшлама хӑвачӗ те ҫитмерӗ, кӑмӑ- 
лӗ те пулмарӗ. Унтан та ытларах— иртнӗ каҫранпа симӗс маска хуҫи 
кирки пуҫа ҫӗмӗрнӗрен-ши? —  ӗмӗтре сӑйланӑ нихҫан курман-илтмен, 
анчах пур енчен те ҫителӗклӗ, илемлӗ хӗрарӑм ҫинчен те вӑл пачах 
манчӗ, вилнӗ арӑмне те аса илмерӗ.

Смена улшӑнчӗ. Пӳлӗме кӗме хатӗрленнӗ пуҫлӑха ятран чӗнчӗҫ. 
Б Р И З  енчен килекен иккӗмӗш цех начальникӗ, тунтикунтан пуҫласа, 
цехри мӗнпур ткачихӑсене Васильева маршрутне вӗрентме тытӑнас шут 
пуррине пӗлтерчӗ.

Тарас Андреевич ӑка илтмерӗ. Вӑл сменӑран тухнӑ хӗрсем калаҫнине



тэнларӗ: вӗсем ырӑнхи канмалли куна, ушкӑнпа пухӑнса, йӑламра—; 
Атӑл леш енче—ирттересшӗн' иккен.

—  Мӗнле, Тарас Андреевич, тунтикун... пуҫлар пулӗ, э?—тепӗр 
хут ыйтрӗ цех пуҫлӑхӗ, заведующи шарламаннине кура.

—  У^'а- Кӗрӗр, кӗрӗр, схемине парса яратӑп,— ӑшӑ ыйхӑран вӑхӑт- 
сар вӑраннӑ евӗр, сапаланчӗҫ Боброз куҫӗсем.

Цех начальникӗпе юнашар зӑтам пӳлӗ хурарах хӗр тӑратчӗ. Заве- 
дующи сӑмахӗсене илтсен, унӑн кӗтеслӗрех шӑмӑллӑ пичӗ хӑмач пек 
хӗрелсе кайрӗ. Ку вӑл Васильева пулчӗ.

Тарас Андреевич ӑна асӑрхамарӗ.

V II

Усет вӗт тепӗр чухне сад пахчи кӗтессинче пӗр-пӗр сӑпӑ ҫӑка. Тав- 
рари ыттн йывӑҫсемпе танлаштарсан, унӑн ҫеҫки те ҫимӗҫӗ те ҫын 
ӑмсанмалӑх ҫук. Ҫапах вӑл ҫитӗнет, вӑй ҫемӗн уссине те парать-мӗн: 
ҫулҫисемпе сывласа, ҫӗр ҫине хӗвел ырлӑхне сарать; садри черчен 
груша-сливӑсене сивӗ ҫилтен-тӑмран хӳтӗлет.

Хӑшпӗр этем те ҫак ҫӑка евӗрлӗрех: пурӑнать хӑй пурнӑҫӗпе, 
сасси те илтӗнмест, сӑнӗ-пуҫӗ те асра юлмасть. Пкрӗн хушӑрах ҫӳрет 
вӑл, кашни кунах куратпӑр, усӑллӑ ӗҫех тӑвать.

Васильева Анфиса пӗвӗ-сийӗпе те, утти-тӑррипе те ҫынсенчен нихӑш 
енчен те катӑк мар. Чӑн, юрӑра юрланӑ пек, шуракӑш евӗрех ярӑнса 
утмасть ӗнтӗ, сӑнӗ-пичӗ те йӑлттаммӑнах йӑлкӑшмасть, ҫапах, сӑнасарах 
пӑхас-тӑк, хӑйне евӗр чиперех. Анчах ӑна, паян Тарас Андреевич 
асӑрхайман пекех, никамах та нихӑҫанах та пит астуса кайман.

Вӑл ялта ҫитӗнсе хӗр пулнӑ. Вӑрнар енчи чӑваш ҫамрӑкӗсен вӑй- 
йисем те, улахӗсем те чаплӑ. Анфиса пӗр лармаран та, пӗр юрӑ кар- 
тинчен те юлмастчӗ, анчах ӑна халиччен те нимӗнле каччӑ та куҫ 
хывман.

Кӗрсерен, колхозра ӗҫкунӗсем тӑрӑх тырӑ-пулӑ валеҫнӗ чух, унӑн 
тулли михӗсен шучӗ ыттисенчен пӗртте кая марччӗ. Ҫапах ӳрӗк-сӳрӗк- 
реххисене: «Вӑт, юлташсем, Васильева пек ӗҫлемелле»,— тенкне илтмен.

Пяр-авӑр комбинатӗнчи Ф ЗУ -н а  вӗрекме хӗр пӗрле ӳснӗ тантӑшӗсем 
хыҫҫӑн кклчӗ.

Вӗренсе пӗтернӗренпе ҫулталӑк ытла иртрӗ. Ҫур ҫул хушши ӗнтӗ 
Васильева ткачиха портречӗ комбинат территорине кӗрсен аякранах 
курӑнакан тем пысӑкӑш хисеп хӑми ҫинче ҫакӑнса тӑрать. Кунта чылай 
хгрсен сӑнёсем тӗлӗнчи кантӑк пӳрне йӗрӗсемяе тӗрӗленнӗ: вӗсем пирки 
йёкётсем е паллакансем, пӗри тепӗрне тем кӑтартса, ӑнлантарса ка- 
лаҫнӑ пуль? Анфиса сӑнӳкерчӗкне Еырнаҫтарнӑ рамкӑри кантӑк вара 
тап-тасах: «Пирён Анфис картӑкчӑ ҫинче хитре тухмасть, ан ӳкерт- 
тер, ачам»,— тесе амӑшех калатчӗ ҫав...



Теприсене часах хаҫатра ыухтаҫҫӗ. Васильева пирки комбинатри 
мкоготиражкӑра ку таранччен мӗнпурӗ те икӗ йӗрке кӑна пичетленсе 
тухнӑ.

Ҫук, Анфиса ҫаксемпе пуркнпе те килӗшет. Унӑн ыттисенчен палӑр- 
са тӑрас туртӑм чӗрне хури чухлӗ те ҫук.

Ҫапах, хӑй ҫӗрӗ-ҫӗрӗпе куҫ хупмасӑр тар юхтарса тупнӑ маршрут 
пӗлтерешне, ӗҫре тӗрӗслесе, тарӑнраххӑн ӑнланса илсен, вӑл пӗтӗм 
фабрика хӑватне, тухӑҫлӑхне темле ҫывӑххӑн. тӑванраххӑн туя пуҫ- 
ларӗ те— фабрика пуҫлӑхӗ ҫӗнӗ маршрут пирки хавхаланса, хӑпартланса 
калаҫасса кӗтнӗччӗ. Анчах заведующи унӑн сехмине те пулин лайӑх- 
хӑн пӑхса тухман пулас... Епле-ха ӗнтӗ пурнӑҫра, тен, пӗрремӗш чӑн-чӑн 
ҫӗнтерӳ тунӑ ҫамрӑк хӗр чӗри ан кӳрентӗр?

V III

Тепӗр кун, канмалли кун, вунӑ сехет иртсен, Бобров хулана анчӗ 
те тӳрех пристане кайрӗ. Кунта ӗнтӗ халӑх йышлӑлансах, йышлӑлан- 
сах пырать Тарас Андреевич, вӗсем пек, трамвай килессе кӗтме шут- 
ламарӗ, Атӑл урлӑ кимӗпе каҫрӗ.

Йӑлӑм енчи пляж сап-сарӑ хӑйӑрлӑ, таҫта ҫити тӑсӑлать, анчах 
ансӑр, шыв хӗрринчен вунӑ-вуникӗ чалӑшрах ҫамрӑк ҫӳҫе тӗмисемпе 
патрак ҫирӗк йывӑҫҫисем пуҫланаҫҫӗ, хыҫра— вӑрман, сулахайра ҫаран.

Шыва кӗрекенкисем сахал-ха. Ҫынсем хӑйӑр ҫинче хӗрӗнсе выртаҫ- 
ҫӗ е ушкӑнӑн-ушкӑнӑн шӑкӑлтатса калаҫса ҫӳреҫҫӗ. Чылайӑшӗ хывӑн- 
ман: арҫынсем чӑлт шурӑ брюкисемпе, теннискӑсемпе, хӗрарӑмсем 
ҫуллахи ҫӑмӑл платьесемпе.

Пляжри халӑх 1 арас Андреевича темшӗн ача теттисемпе сут тӑва- 
кан лавккана аса илтерчӗ. «Каҫнӑ-ши пирӗннисем?—-шухӑшларӗ хӑй.—  
Тен, вӑл килмест те? Ҫук, юлас ҫук...»

Ҫыран хысакӗнчен лере, лапсӑркка хурамасем патӗнче, карусель 
пек ҫавра та шӗзӗр тӑрӑллӑ кӑвак павильон курӑнать. Унта чей 
сутаҫҫӗ, квас ӗҫтереҫҫӗ. Халлӗхе ҫавӑнта кайса ларам-ха, тесе Бобров 
ҫӳҫе тӗмисен айӗнчи кукӑр-макӑр сукмак ҫине кӗчӗ. Кунта сулхӑн, сыз- 
лӑш уҫӑ, утма ҫӑмӑл— ирӗксӗрех шӑхӑрса юрлас килет.

Пӗр пёчӗк уҫланкӑна тухнӑччӗ кӑна— Тарас Андреевич каялла чак- 
рӗ. Уҫланкӑн тепӗр вӗҫӗнче каччӑ хӗре ыталаса чуптурӗ.

Х срӗ хир хӑви евӗр пиҫӗ те яштака кӗлеткеллӗ, тумланасса вара пктӗ 
ҫӑмӑл тумланнӑ; кӑвак пӑнчӑллӑ сарӑ вӗлтӗркке палеринкӑпа.юбки те 
ҫавӑн пекех, ҫинҫе пилӗкне сенкер тӗслӗ шыва кӗмелли костюм пӑвса 
лартнӑ; ҫӳҫӗ унӑн ҫырӑ, кӑпӑшка. Кӗҫех хай каччӑ мӑйӗнчен хӑй уртӑн- 
чӗ. Лешӗ кӗре те тӗреклӗ, майкӑпа; тӗлӗнмелле: ҫакнашкал самантра 
та куҫ шуррине кӑтартса хирӗнсе пӑхать. Бобров ӑна ҫийӗнчех палларӗ: 
ейл унӑн фабрикинчи смазчик. Х ӗрӗ такам,—  тӳртӗнле тӑрать.

Тарас Андреевич сас-мӗн тӑвасран асӑрханса, асӑрханса аяккалла 
пӑрӑнса утрӗ.

Павильонта вӑл ҫур сехет ытла ларчӗ. Ҫапах кӑвас та ӗҫмерӗ, чей 
те илмерӗ. Унӑн кӑмӑлӗ пӑтранчӗ.

«М ӗн шыратӑп-ха, кама кӗтетӗп?»
«Тен. вӑл та пер-пӗр ҫамрӑк каччӑяа савӑшса ҫӳрет пуль? Леш 

уҫланкӑрисем пек...»
Паьильона ҫынсем вӗҫӗ-хӗррисӗр кӗре-кӗре тухаҫҫӗ. Паллани никам 

та ҫук. Тарас Андреевич ура ҫине тӑчӗ. Вӑл халех каялла хулана каҫ- 
ма хатӗрччӗ-и-тен, павильона пӗр ушкӑн хӗр килсе кӗчӗ, ткачихӑсем- 
мен. Хӑйсен заведующине вӗсем тӳрех асӑрхарӗҫ, перисем именсе 
ларанчӗҫ, теприсем хавхаланса ӳкреҫ.

7 ^ ас Андреевич! Эсир те кунта-ҫке—шавларӗҫ юлашкисем.
Ь1ра кун пултӑр, Тарас Андреёвич— терӗҫ вара именнисем.

—  Н у, ӗнтӗ сире хамӑртан хӑвармастпӑр!— пушшех хӑюланчӗҫ 
малтанхисем.

Пусӑрӑнчӑк кӑмӑллӑ Бобров, хӑй те сисмерӗ, ҫӑмӑллӑн сызласа 
ячӗ. Анчах хӗрсене хирӗҫ апла та, капла та калама ӗлкӗреймерӗ —  
ткачихӑсене ҫул панӑ май, барьер алӑкӗ еннелле ҫаврӑнчӗ те кӗҫех 
каялла кайса лармарӗ.

Алакра Таня Ковалева тӑрать. Куҫӗсем халӗ унӑн тӳлек те ачаш, 
пӗрре те карнавал каҫхине маска айӗнчен чӑрлаттарса пӑхакан куҫсем 
тсмелле мар; сӑнӗ, фабрикӑра тӗл п>лнӑ чухне.хипе танлаштарсан пан 
хут илемлӗ: ҫурӑлакан ҫеҫке пек чипер, ҫамрӑклӑхпа телейлӗ. Ҫӳҫне 
пуҫне тӑп-тӑп п)'ҫтарса тӑракан улӑм шлепке хӗре ҫав тери килӗшет.

Таня. йӑл-йӑл йӑлкӑшса, Тарас Андреевича пуҫне сӗлтсе сывлӑх 
сунчӗ. Йӗри-тавра хӗвӗшекен ткачихӑсене пачах асран кӑларнӑ заве- 
дующи; «Сывах-ха...»— тесе пӑшӑлтатрӗ, пичӗ ҫинче нимӗнле вӑй тытса 
чарайми ҫутӑ кулӑ палӑрчӗ.

Х ур а кӗркунне пӗрремӗш юра курсан— ташлас килет. Ҫуркунне 
шӑнкӑрч вӗлли кӑларса ҫаксан— юрлас килет. Пин-пин хӗр хушшинче 
пӗрн сана йӑл кулать те— нимӗн тума та пӗлместӗн, анчах темён -т>мата 
хатӗр.

А к мӗнлескер вӑл— Таня! Ахальтен мар ӗнтӗ Бобров уншӑн сӑнне- 
питне куричченех канӑҫне ҫухатрӗ...

Тарас Андреевич, лайӑхрах пӑхсамччӗ; Кировоград карчӑкӗ каланӑ 
телейлӗ «ыран» ҫывхармасть-ши? Пӑхсамччӗ, ку хӗрӗн утти те, пӗвӗ- 
сийӗ те, сасси те эсӗ ӗмӗтленсе кётнин евӗрех...

Анчах чим. Ковалева шӑпах та паҫӑрхи хёр пек тӑхӑннӑ мар-и? 
Пӑнчӑллӑ-пӑнчӑллӑ сарӑ палеринка, юбка, шыва кӗмелли костюмӗ 
сенкер...

«Ҫук, пулма пултараймасть! Сахал-и кунта пӗрешкел тумланнисем!



Вӑн-ван... шлепке. Уҫланкари ҫара пуҫӑнахчӗ. Калатӑп-иҫ, унӑн хулӗсем 
те кӗренрехчӗ...»

Т арас Андреевич паҫӑр ҫӳҫе тӗми хӳттинче каччӑна мӑйран уртӑн- 
са чуптӑваканӗ Таня пулма пултарасса яхӑнне те ямарӗ, ӗненмерӗ,—  
чунӗ килӗшмерӗ.

«Калатӑп-иҫ, йӗкӗчӗ ӑҫта тата, ма пӗрле мар? Ҫапла ҫаз, Ковалева 
юлташ-хӗрӗсенчен ниҫта та хӑпман».

Пылак шыв ӗҫсе тӑраннӑ ткачихӑсем Атӑл хӗррине кайма хатӗр- 
ленчӗҫ.

—  Пыратӑр-и эппин?— чӗнчӗҫ вӗсем Боброва.
— А^—енланмарӗ лешӗ, унтан ҫапла каларӗ:— А -а. Аҫта юлӑн-ха 

ентӗ сирентен, ӑҫта юлӑн? Кайрӑмӑр.
Ушканра вӑл Таньӑна самантлӑха та куҫран вӗҫертмерӗ. Унӑн халӗ 

ҫак пнкерен те пике пек туйӑнакан ткачихӑпа юнашар пулас килчӗ. 
Анчах мӗн сӑлтав тупса патне пырас-ха, мӗн ҫинчен калаҫас?

11авильонтан пӗр Биҫҫёр чалӑш пек хӑпсан, Таня чӑвашла тум- 
ланнӑ икӗ хӗре тӗл пулчӗ те вӗсемпе тӑрса юлчӗ.

—  Пӗлешсем-им-ха?— ыйтрӗ Тарас Андреевич, Ковалева чӑваш 
херёсенчен: «Кайран анатри пляжа пырӑр, эпир унта каятпӑр!»—тесе 
уйрӑлса, хӑйсен ҫыннисене хӑваласа ҫитсен.

—  Ҫавӑн пекрех каламалла пуль ӗнтӗ. Ҫёвӗҫсем. Карнавал валли 
кос1ЮМ ҫӗлетес пирки паллашма тӳрӗ килчӗ,— пӗлтерчӗ Таня, сывлӑш 
ҫавӑрса.

Ьӗсем хулленрех утрӗҫ.
—  1 ус-юлташсен шутне кёмеҫҫӗ-ха эппин?— майлӑрах сӑмах шыра- 

рё калаҫӑва пуҫлани—тӗрёс, тӗрӗс вӗсене суйласа илме пӗлни паха. Тус  
саншӑн ту тӑрринчен сиктӗр, теҫҫӗ хура-шурӑ курнисем; юлташ та 
юпах тиха мар.

Х ӗр  чӗнмерӗ. Ҫӳхе тутине, кӑлт сиктерсе, пӑчӑрт пуҫтарса тытрӗ: 
тапратрӗ те... ай, кичем-ҫке...

'1 арас Андреевич урӑххи ҫине куҫрӗ:
—  Чӑваш тумӗ сире питӗ килӗшет.
—  Ой, эсир те ӑна асӑрханӑ-и? Чӑнах та килёшет вӗт? —  Боброва 

шартах сиктерсе янӑравлӑн ыйтрӗ хӑва хуллипе выляса пыракан 
ткачиха, ҫав хушӑрах этем йӗркеллех шӑкӑлтатса калаҫрӗ:— Чипер вёсен 
ҫи-пуҫӗ. виҫине пӗлсе те килёшӳллӗ тӑхӑнса ҫӳреҫҫӗ...

«Аслӑскер», —  шухӑшларӗ эаведующи* Таньӑн ытарайми питне 
пӑхса.

—  Тутӑр ҫӳҫине упратӑр-и-ха?
Ду ытла та кӗтмен ҫӗртен пулчӗ. Тарас Андреевич йалтах ҫухалса 

кайрӗ. Самант сапӑме иртсен вара унӑн хӗре пӗтӗм чун-чӗрипе хӗм- 
ленсе ҫупӑрласа ыталас килчӗ: тутӑр ҫӳҫи мӗн вӑл?— эпӗ сана, ылтӑ- 
нӑм, ӗмер-ёмер, куҫ шӑрҫине сыхланӑ пек, упрама хатӗр!



Килтех-ха, пиншак кӗсйинчех,—каласа хучӗ, апӑрша, юлашкинчен. 
у и , аннеҫӗм, пултараймастӑп... Парне таврашне кӗсъесенче 

тытаҫҫӗ-и вара?
Таня карнавал каҫхинехи хӑех ахӑлтатса кулса ячӗ. Куҫӗсем те ҫавӑн 

чухнехи евӗрех чӑрсӑррӑн, хавассӑн йӑлкӑшрӗҫ.
Унтан:
—  Атьӑр-ха хӑвӑртрах,— терӗ те малалла чупса кайрӗ.
   Хуса ҫитӗр!— янӑрарӗ унӑн уҫӑ сасси ҫӳҫеллӗ, ҫирӗклӗ, хӑвал-

лӑ ҫырма тӗпӗнче.
«Пыр та ӑнлан. Халь тӳлек, халь ҫил-тӑвӑл. Вӑт, елкӗрсе пыр 

вӗсене, ҫамрӑксене....»
Тарас Андреевич ӗнер, Таня Ковалева миҫемӗш ҫулта ҫуралнине 

пӗлесшӗн пулса, ятарласах хутсем хушшинче чаваланчӗ. Х ӗр  ҫирӗмрен 
кӑна иртнё-ха. Вӑл Хусан хулинчен иккен, унта унӑн ашшӗ те, амӑшӗ 
те пур, чылай пысӑк вырӑнсенчех ӗҫлеҫҫӗ-мӗн. Мӗншӗн тухса килнӗ 
Таня кунта ҫитиех, паллӑ мар. ^

Пляжра ӗнтӗ халӑх пасартинчен йышлӑ, куҫ-пуҫ алчӑрать. Сарӑ 
хӑйӑр палӑрмасть те,— выртаканӗ выртать, тӑраканӗ тӑрать. Шывра 
мечӗкпе выляҫҫӗ. Ун-кун карса сулхӑн тунӑ мӑнтӑр инкесем ҫӑмарта 
ҫисе лараҫҫӗ.

. Майлӑрах вырӑн тупса, туфли шнурокӗсене вӗҫертме тытӑннӑ 
ткачихӑсем хушшине Таня ҫил пек вирхӗнсе кӗчӗ; бантласа ҫыхнӑ пи- 
ҫсххине карт туртса салтрӗ —  ҫийӗнче мӗн пуррине самантрах хывса 
пӑрахса, шыва кӗмеллн костюмӗ вӗҫҫӗн кӑна тӑрса юлчӗ. Вара варт 
ҫаврӑнчӗ те, хӗртсе пӑхакан хӗвел ҫутинче тӑпӑлкка ури хырӑмӗсене 
йӑлтӑртаттарса, шыв хӗррине ыткӑнчӗ.

Тарас Андреевич малтан хул айӗсене йӗпетрӗ, кӑкӑрне сӑтӑркаларӗ; 
Таня ӑҫта ишнине куҫ илмесӗр сӑнарӗ. Сасартӑк ӑна ҫурӑмӗнчен шыв- 
па сапрӗҫ те, вӑл шала кӗрсе чӑмрӗ—ача-пӑчалла шампӑлтатакан тка- 
чихӑсем патне пырса тухрӗ. Вссен ушкӑнӗнче сенкер костюм курӑн- 
марӗ. Бобров тӑвалла ишсе хӑпарчӗ, анаталла анчӗ-—Таня унта та, 
кунта та ҫук.

Ана вӑл пляжра тупрӗ,— канса хӑяккӑн выртать. Ун ҫумӗнче Тарас 
А.ндреевич лайӑх пӗлекен Алексей ятлӑ маҫтӑр помощникӗ ларатчӗ. 
Заведующ ие каччӑ ура ҫине тӑрса сывлӑх сунчӗ, хӑй ҫӳлӗ, кӗрнеклӗ, 
кӑтра.

Алексей фабрика пуҫлӑхӗ пӗтём чӗринчен кӑмӑлланӑ, юратнӑ рабо- 
чисенчен пӗри. Ҫамрӑк-ха вӑл, ҫапах ҫулне кура мар типтерлӗ, тёплӗ; 
хӑй ӗҫлекен бригадӑри стакоксене яланах йӗркеллӗ тытать, пур кӑл- 
тӑка юсама та вӑхӑтра ӗлкӗрет. Ткачихӑсем ӑна; «Пирӗн»,— теҫҫӗ хи- 
сеплесе. Пӗр сӑмах та тепӗр чух вӑрӑм мухтав юрринчен пуян, пысӑк 
пӗлтерӗшлӗ.

Алексее кунта тӗл пуласса пачах кётмен Тарас Андреевич пуҫӗнче



шухашсем ҫиҫӗмле хӑзӑртлӑхпа вӗҫсе иртрӗҫ те— вӑл ҫӗрелле тинкер- 
че: хитре хӗрпе питне-куҫне ҫутӑлтарса калаҫса ларнӑ ҫамрӑк рабочи 
ҫ> менче хӑине витӗрех шӑнӑрланса хытнӑн, тессӗрленнӗн, пкн хут 
телеисӗррӗн туйрӗ: ӑна-кӑна тӗлӗкре те тӗлленмен маҫтӑр помощникӗн 
ыра камӑлпа тӑсса панӑ ӑшӑ аллине асӑрхамарӗ.

Пуҫне ҫӗклесе пӑхсан, Бобров кӗҫ анчах ахлатса ямарӗ —  кӑкарне, 
хавшак та вӑйсӑр хӗрарӑм пек, ҫатӑрласа тытрӗ* унта, шалта, ҫӗҫӗпе 
яшлаттарса чикнӗнех пӗҫерсе кайре. Виҫӗ-тӑватӑ утӑм тӑварахра 
паҫӑрхи смазчик, хӑйӑр айне чаваланса кӗнӗ те, кунта кам мӗн тунине 
сӑнаса выртать, куҫӗсем сӑнчӑрти йытӑнни езӗр сивӗ.

—  У-у,.. вӑкӑр. Тӗксе пӑрахать. Кала-ха Боря, сан куҫусене ав ҫав 
инкесем ҫиекен ҫӑмарта шурринченех касса кӑларнӑ пуль, э?— йӗкӗлте- 
рӗ ӑна шывран тухкӑ хӗрсенчен пӗри.

«Чӑн та, Борис ятлӑччӗ-иҫ»,— аса илчӗ Тарас Андреевич.
Таня, ай-уй эпӗ вараланса пӗтнӗ-ҫке! тесе, чӳхенсе килчӗ те хӳтте- 

хӗтте каймасӑрах шыва кӗмелли костюмне хывса ӑна пӑрма пуҫларӗ. 
Тумламсем пӑт-пӑт тумларӗҫ. Тумламсем куҫҫуль хӑех тӑрӑ.

Тарас Андреевич лайӑхмарланчӗ те— тепӗр еннелле ҫаврӑнчӗ. Хӑй  
те сисмерӗ, утма пикенчӗ: пӗрне-пӗри хирӗҫлекен шухӑшсем капланса 
килчӗҫ, вӑл вӗсен ӑшне путрӗ.

Кайран, каялла пырсан, ткачихӑсем паҫӑр салтӑннӑ, тумланнӑ 
вырӑнта сулхӑнран тухнӑ инкесем пылак шыв ӗҫсе ларатчӗҫ, палла- 
ман арҫынсем чӗлӗм туртатчӗҫ. Бобров хулана каҫрӗ.

IX
Унта вӑл каҫченех ҫӳрерӗ. Кӗрсе тухман магазин хӑвармарӗ, ҫук, 

мӗн те пулин туянасси унӑн асӗнче те пулмарӗ —  ларма-тӑма ниҫта 
та вырӑн тупаймарӗ, никам кӗтмен хваттере те каяс килмерӗ. Аҫта 
ҫитсен те, Бобров куҫӗ умӗнчен ҫамрӑк хӗр сӑнарӗ ҫӗтме пӗлмерӗ. Х ӗр- 
пе юнашар е кӑтра ҫӳҫлӗ каччӑ, е сивлек смазчик курӑнчӗҫ. Аш  
пӑтранчӗ. Чун тӑвӑлчӗ, хӗсӗнчӗ, шуйханнӑ чӗрене тем амакӗ канӑҫ 
памарӗ. Кӗвӗҫӳ-ши ку е кӳлешӳ?

Урамсене каҫхи сӑн ҫапсан, Тарас Андреевич кӑнтӑрла Таньӑсем 
парка.ташлама каяс пек калаҫнине аса илчӗ те — хула варринчи музы- 
кӑллӑ, вӑйӑ-кулӑллӑ, йывӑҫлӑ-ҫулҫӑллӑ парк енне ҫул тытрӗ.

Паркӑн пӗр кӗтессинче ташӑсем ирттерме ятарласа вырӑн тунӑ: 
юпа лартнӑ, кашта хунӑ, хӑма сарнӑ, карлӑк тытнӑ. Унта туллиех 
ҫамрӑк-кёрӗм, кашнинчен тутлӑ шӑршӑ кӗрет: духи-одеколон сапнӑ. 
Т ул  енче карта урлӑ кармашакан халӑх кӗпӗрленсе тӑрать. Кунта 
пуринчен ытларах ташлама пӗлменнисем, пӗр-пӗр хӗре вӑрттӑн юрата- 
каннисем.

Тарас Андреевич та ҫак нихӑш енчен те ӑмсанма ҫук ҫынсен уш- 
кӑнне хутшӑнчӗ.



Вӑл кӗтнӗ пекех, танцплсщ адкӑра ткачихӑсем, чӑн та, йыш лӑ: ишсе 
пынан ярӑнса шӑвакан, ҫавра ҫил евӗр ҫаврӑнакан мӑшӑрсем Х}'шшинче 
са!»1антсерен палланӑ, курнӑ сӑн-пит вӗлтлетсе кртет. Бобров вӗлтӗркке 
сарӑ палеринкӑна ш ырама пуҫларӗ. А кчах каҫхине кам-ха кӑнтӑрлахи 
ҫамӑл ҫк-пуҫпа ҫӳрӗ?

Авӑ вӑл! Урисенчи танкеткисем чечче пек: йӑлтӑр-йӑлтӑр, шап-
шурӑ. Платьи те тин кӑна ӳкнӗ юр тӗслех, пурҫӑн, кӑкӑр -тӗлӗнче 
вӗтӗ-вӗтӗ упуркӑллӑ. Ҫара пуҫӑн. Юхӑнса, юхӑнса ташлать. Каччи 
кам-ши? Ҫук, Алексей те, Борис та мар. Ку пачах урӑх ҫын. Таня 
ун ытамне ача пек ачашшӑн лӑпчӑннӑ; каччӑ хулпуҫҫийӗ ҫине хунӑ 
пӗчӗк ҫеҫ алли Таньӑн хӑй сывлать тейӗн,— пӑхса тӑранаймӑн.

Тарас Андреевич ирӗксӗрех айккинелле ҫаврӑнчӗ: вӑл каллех Атӑл 
леш енчи уҫланкӑна курчӗ. Сарӑ вӗлтӗркке тумлӑ хӗр каччӑна мӑйран 
уртӑнса чуптурӗ. Чим, паҫӑр епле-ха асӑрхаман? —  савӑшакан мӑшӑр 
ҫывӑхӗнчех, сулахайра, хывӑнса ӳкнӗ улӑм шӗлепке месерле выртать... 
Кӗҫех пурте ҫӗтрӗ, вара темӗн чакӑрскерсем, пысӑкскерсем йӑлкӑшса 
ҫывхарчӗҫ—куҫсем... Куҫ— чун тӗкӗрӗ, теҫҫӗ. Кусем пӗртте унӑшкал 
мар...

«Ф у, урӑм-сурӑм тӗлӗкре айкашнӑ хӑех, фу, пӑчӑ...»
Тарланӑ ҫамкине ҫараллӑнах шӑлса илчӗ те Бобров, парк ҫумӗн- 

чен хӑпса, автобус чарӑнакан Еырӑна васкарӗ.

X

Ҫак вӑхӑтра Атӑл хӗрринче, пристане анмалли пусман ҫӳл вӗҫӗнчи 
карлӑклӑ, тенкеллӗ, тӑлӑх ҫӑкаллӑ ҫавра площадкӑра, ҫӳлӗ те кӑтра 
ҫамрӑк каллӗ-маллӗ утрӗ; пуҫламан пуҫ шӑрпӑка пӗрерӗн-пӗрерӗн вак- 
ларӗ, хуҫрӗ, ывӑтрӗ. Кайран, туртасси килчӗ пулас, ҫӑварне пирус хып- 
рӗ те— тивертмелли пулмарӗ.

Каччӑ тарӑхрӗ те шӑл витӗр сурчӗ, карлӑк урлӑ уртӑнса, аялал- 
ла тинкерчӗ,— унта хура хӗр куҫне аса илтерекен тӗттӗм ҫутӑ Атӑл 
шӑмпӑлт-чӑмпӑлт, тет те— чӑмпӑл-шӑмпӑл, тӑвать. Пӑрахут ишет, пӑра- 
хут кӑшкӑртать. Вӗсен шыв ҫинчи чӗлтӗрти мӗлкисем йӑлтӑр-ялтӑр 
вакланса ванаҫҫӗ... Пӑрахучӗсем малаллах шӑзаҫҫӗ.

Вӑхӑт та пӗр вырӑнта тӑмасть. Каҫах Шупашкар тӗлӗнчи Атӑл 
херрннче суса пӗтерме ҫук ҫамрӑк-кӗрӗм хӗвӗшет. Анчах, асӑрхаса та 
ӗлкӗрейместӗн, таҫта вунпӗрпе вуниккӗ хушшинче кунта шӑнкӑрт 
пушанса юлать, такам пӗри юри паллӑ парса систерет тейӗн.

Калаҫса татӑлнӑ тӑрӑх, ҫавра площадкӑри пӗччен каччӑн хӗрӗ па- 
ҫарах килмеллеччӗ— курӑнмарӗ; те суйрӗ, те тупаймарӗ?..

—  Э-э! С/сӗ-ҫке ку!.. Ҫурма Атӑлтанах курӑнать; мӗнле утакан 
палӑк?— тетӗп.



Карлӑк урлӑ уртӑннӑ каччӑ шартах сикрӗ, каялла ҫаврӑнса г.ӑхрӗ 
1е— ун патнелле анатран сарлака хул-ҫурӑмлӑ тӗреклӗ йӗкӗт тайка- 
ланса хӑпарать-мӗн.
_  К У аӑл паҫӑр кӑнтӑрлахи сивлек куҫлӑ смазчнк, Борис, пулчӗ. 
Хӑраххӑн тӑраканӗ —  Алексей.

Борис карлӑк ҫине Алексей ҫумне сӗвенчӗ.
—  Кӗтетӗн?— ьштрӗ вӑл ҫаплах шӑл шурри те уҫман маҫтӑр 

помощникӗнчен.
Лешӗ чӗнмерӗ.
—  Кӗтетӗн, каламасӑрах паллӑ,— уямасӑр сӑмах вакларӗ смазчик.
«Уттар-ха эсӗ, тӑванӑм, хӑвӑн ҫулупа»,— кӗҫ ҫеҫ персе ямарӗ Алек-

сей. анчах хӑйне тытса чарчӗ— шарламарӗ.
Кашни этем пурнӑҫра кама та пулин вӑл е ку таран кӑмӑлламасть. 

Алексей ҫамрӑк-ха, никампа та харкашса вӑрҫсах курман; халӗ ак 
чӗре вырӑнта мар самантра таҫти ҫӗр тӗпӗнчен килсе тухнӑ Бориспа 
та плйламалли-уйӑрмалли нимӗн те ҫук. Ҫапах каччӑ унӑн тӗсне те 
тӑраймасть, тахҫанах Еӑл ҫак кӑвакал пек тайкаланса утакан смазчик- 
ре темӗн ырӑ марскер пуррине туять: куҫӗсем ытла та тӗлӗнмелле—- 
сиввӗн пӑхнӑ хушӑрах вӗсем ҫынтан тӑрӑхласа кулаҫҫӗ, йӗкӗлтеҫҫӗ. 
Ёҫре те Борисӑн нихҫанах та савӑнтарни курӑнмасть. Аҫта унта! 
Тепӗр чух сменӑна, хӑй каларӗшле, «лешне» те «сыпкаласа» пырать.

—  Кӗтетӗн. Кама кӗтнине те питӗ лайӑх пӗлетӗп,— пӗр пуҫланӑ 
юррах юрларӗ хӑй кӗтмен-чӗнмен ытлашши юлташ пулнине ӑша та илмен 
Борис.— Таня йышшисем саннашкал ҫулламан пӑрусемшӗн хыпсах ӳк- 
меҫҫӗ ҫав... Вӑл саяа пӗрре пӑхсах витӗр курнӑ та— ҫийӗнчех маннӑ, 
мӗншӗн тесен эсӗ...

—  Чарӑн!— тӳрленсе тӑчӗ пӗр самантрах именсе те тарӑхса кайнӑ 
Алексей.—Тен, эпӗ никама та кӗтместӗп, нимӗнле Таньӑна та палла- 
мастӑп.

—  А н тун,— пуҫне хӑяккӑн пӑрса, хулпуҫҫи урлӑ чӑртлаттарса 
сурчӗ смазчик.— Эпӗ ӑна тӗрӗссине каласшӑн, вӑл пур— тулхӑрать... 
Итле. Итле те ан ман: Таня леш сан комплектри станоксеяе ӑмсана- 
кан «ахти-ӗхти, лайӑхрах ӗҫлесчӗ» ткачихӑсем енке ак ҫапла аллине 
сулнӑ. Куртӑн-и? Вӑл паян-тӑк, паян фабрикӑран пӑрахса кайма пул- 
тарать, мӗншӗн тесен кунта, сирӗн евӗр, «малти ретре тӑма» мар, 
мӑнтӑрпа тухса килнӗ. Унӑн ашшӗпе амӑшӗ лере, Хусанта, во! пурӑ- 
наҫҫӗ, укҫи пулӑ хуппи пек тӑкӑкать. Пӗри хӗрне вӗрентесшӗн, тепри 
министр шӑллӗне качча парасшӑн пулнӑ. А  лешӗ унпа та, кукпа та 
килӗшмен те— вшинк килӗнчен. Вылямалла-кулмалла ташша. янӑ ҫыр- 
мара, теҫҫӗ хӑш чух ӑслисем, ҫавнашкал. Пӗлетӗк-и ӗнтӗ?

—  Чарӑн, тенӗ сана.
«Пӳтсӗр. Кӳпсе тултарнӑ эрехне... Пӗр вӗҫӗмсӗр пакӑлтатать. 

Урӑлла шур куҫӗпе пӑхма кӑна ӑста».



Борис малалла калаҫрӗ:
—  Х а, мактан илтмесен, тӗрессине камран илтӗн-ха? Хы-хы-хы! 

Эпӗ унпа ҫӳре-е-енӗ... Кӗҫӗр, ак, Сосновкӑна Таньӑран чаплине 
ӑсатрӑм. Хыҫран чупать, аран хӑйпӑтса хаЕартӑм.

Алексей текех тӳссе тӑраймарӗ. Пӑрӑнса утрӗ.
«Пӳтсӗр...»
Карлӑк тункатисеыпе ылмашӑнса пыракан юпасем ҫинчн хунарсем 

лап сӳнчӗҫ. Атӑл енчен ҫак-ҫурӑма ҫӳҫентерекен нӳрӗ ҫил вӑркӑшса 
килчӗ.

Пӗрремӗш хут хӗре юратнӑ, унпа пӗрремӗш хут куҫа-куҫӑн тӗлпулма 
ӗмӗтленнӗ каччӑн чӗри ыратрӗ, кӑмӑлӗ пӑтранчӗ.

«Пӳтсӗр...»
«Ҫапах мӗншӗн килмерӗ-ши Таня?»

XI

Ирхике, смека улшӑннӑ вӑхӑтра, Тарас Андреезич фабрикӑри 
партбюро секретарӗпе пӗрле бракорщиксем патӗнче пулчӗ. Парторг 
хӗрсс кайсэх продукци пахалӑхӗ пирки калаҫрӗ. Бобров ӑна пӳтлӗн 
ӑнлананмарӗ те; иртнӗ каҫ ҫыя йӗркеллӗ ҫывӑрайманнипе унӑн пуҫӗ 
питех те анкӑ-минкӗччӗ.

Кайран заведующи ыттн цехсене ҫитсе ҫаврӑнчӗ, анчах паян вӑл 
кунта яланах кӑмӑла хӑпартлантаракан станоксене те, ӗҫчен ткачихӑ- 
сене те куҫ умне ӳкермерӗ, асӑрхамарӗ— мӗн шыранине тупас шанӑҫа 
ҫухатнӑ ҫын пек, пуҫне пӗксе васкамасӑр утрӗ, йӗри-тавра кам мӗн 
тунине курмасӑр-илтмесӗр тӗлӗрсе тӑчӗ. Кунашкал алӑ лӑштӑрах 
кайни унпа юлашки ҫулсенче халиччен пулмапччё-ха.

Тӗлсӗр-палсӑр ҫӳресе, фабрика администрацийӗ вырнаҫнӑ иккёмёш 
хута ҫитсе тухнӑ Тарас Андреевич сасартӑк, тем аса илнӗ евӗр, вар- 
тах каялла ҫаврӑнчӗ, заместителӗн пӳлӗмӗн алӑкӗнчен пырса шаккарӗ.

—  Итле-ха,—терӗ вӑл, шала кӗрсе, сывлӑх сунсан,— паян хама 
эпӗ тем питӗ япӑх туятӑп.— Тен, ку вӑл кӗҫех иртсе кайӗ... Ҫапах эсӗ 
унччен...

Каласа пӗтереймерӗ, алӑкра куян хыҫҫӑн пуҫ ҫухатса чупнӑ ачам- 
кӑ евӗр пашкаса ӳкнӗ ҫап-ҫамрӑк техсекретарь курӑнчӗ.

—  Тарас Андреевич! Унта мӗн, ӑхти...— сывлӑш ҫавӑраймасӑр 
пӳлӗне-пӳлӗне калаҫрӗ вӑл.— Иккӗмӗш цехра ҫапӑҫу! Пӗр маҫтӑр по- 
ыощникӗпе смазчик... мӗн, ӑхти... Унта милици, ӑхти...

Пӳлӗмрисем коридора васкарӗҫ.
—  Цехра мӗнле? —  кӑшкӑрчӗ Бобров ҫӳлти хутранах.
Ана ҫийӗнчех ӑнланчӗҫ:
—  Йӗркеллӗ, станоксем пурте ӗҫлеҫҫӗ!—терӗҫ аялтан.
Заведутощипе заместитель анса ҫитнӗ ҫӗре, милиционерсем вести-



бюле - икӗ ҫамрӑка ҫавӑтса тухрӗҫ. Иккӗшин те кӗписем унтан-кунтан 
ҫуралнӑ, иккӗшӗ те, сӑмса ҫунаттисене карӑнтарса, мӑшлатса сывлаҫ- 
Ҫ®- Пӗри вӑрӑм, сарӑ; тепри— сарлака та лутака, хура. Т арас Андрее- 
вич вӗсене тӳрех палларӗ: пӗри Борис, тепри— Алексей...

Ҫӗркаҫранпа Бобров чӗрине вӑя шӗлтерех яракан пуклак туйӑм 
ыраттарчӗ пулсан, халӗ вӑл ҫийӗнчех хӑйне хӑй нимӗн калама пӗлмерӗ. 
Шухӑшсем аҫа-ҫиҫӗмле хӑвӑрт пулчӗҫ, ҫак самантчен шиклене-шик- 
ленех темӗн апламарскере сиссе, сӗмленсе иккӗленнинчен нимӗн те 
юлмарӗ те —  ҫӳлӗ ту хысакӗнчен вӗҫерӗнсе, тӗпсӗр тӗттӗм азӑра 
ӳкнӗнех хӑрушшӑн туйӑнса кайрӗ. Тарас Андреевич каялла чакрӗ, 
куҫне хупрӗ— ӑна ытарайми чипер Таня, ҫурӑлакан ҫеҫке пек илемлӗн, 
ӑщшӑн, йӑвашшӑн, пӗр айӑпсӑррӑн ачашшӑн йӑл кулчӗ. Ҫав вӑхӑт- 
рах хӗр сӑнне-питне ҫӑмламас эрешмен евӗр элес-мелес Хура мӗлке 
хупларӗ, ирхи хӗзел пек кулӑ ҫухалчӗ.

Бобров куҫӗсене уҫса пӑхсан, вестибюльте пуш-пушахчӗ, тӗлӗннӗ 
сторожсӑр пуҫне урӑх никам та ҫукчӗ.

X II
Тепӗр кун хуларан, Бориспа Алексее иккӗшне те вунпилӗкшер 

талӑка хупса лартрӑмӑр, тесе пӗлтерчӗҫ. Ку та, леш те айӑплӑ-мӗн: 
пӗри— ҫапӑҫӑва пуҫараканни, тепри чарма пынисене тем те пӗр каласа 
кӳрентернё.

Хӑш ӗ кӳрентернӗ-ши, хӑшӗ малтан ҫапнӑ-тӗкнӗ-ши?
Курнисемпе курманнисем ҫапла калаҫрӗҫ:
—  Алексейӗ хӑй бригадинчи станоксем хушшипе утса пыратчӗ. 

Сасартӑк ун умне леш сивлек куҫли, Борис, тухса тӑчӗ те ҫӳлелле 
кармашрё, Алексей хӑлхи патнелле туртӑнчӗ.

—  Тем каласшӑн пулнӑ ӗнтӗ...
—  Каларӗ ҫав.
—  Мӗн-ши?
—  Х а, ыйтать. Эсӗ мӗн, фабрикӑра пӗрремӗш кун-им? Шавӗ епле!
—  Вӑл ҫаплах ӗнтӗ, тӗрӗсех. Малалла мӗнле?
—  Алексей темшӗн труках тарӑхса кайрӗ пулас, Бориса Ҫул ҫин- 

чен сирчӗ те—малалла утма тытӑнчӗ. Анчах лешӗ ӑна хӑваласа ҫитсех 
ҫаннинчен тытса чарчӗ.

—  Вара?
—  Алексек карт! туртӑнчӗ— Борис сулӑнса кайрӗ, ӗҫлекен станск 

ҫинех кӗрсе ӳкетчӗ пулӗ, аллнпе урлӑ каштаран уртӑнса ӗлкӗрчӗ.
—  Унтан?
—  Унтан-и? Питӗ хӑвӑрт пулса иртрӗ. Эпир Борисӑн йӑлтах ул- 

шӑнса хаярланнӑ сӑн-питке ҫеҫ курса юлтӑмӑр— айӗн-ҫийӗн тӗрхӗшме 
пуҫларӗҫ. Часах арҫьгнсем, чупса пырса, вӗсене пӗр-пӗринчен уйӑрчӗҫ 
Алексейӗ ҫийӗнчех лӑпланчӗ. Борисӗ ҫаплах кӑшкӑрашрӗ.



—  Мен ҫитмен-ши мӑнтарӑнсене, э? Мӗншӗн, мӗн пирки-ши?
—  Темшен ҫав. Лере, хупса лартнӑ ҫӗрте, ыйтнӑ, тет те—пӗри тр

салтавне каламан, тет.
—  Хёршӗн пуль...
—  Ай-уй. камшӑн-ши?
—  Тур пӗлет...
—  Борисӗ хӑть паян инкепе те, ыран— пикепе... Алексейне вара 

херпе юнашар тӑнине те курман...
Тарас Андреевич курнӑ. Атӑл леш енчи пляжра Таньӑпа ларнине 

курнӑ; хӑйсен заведующине асӑрхасан каччӑ хӗр ҫумӗнчен еплерех 
ватанса сиксе тӑни халӗ те Бобров куҫӗ умёнчех-ха.

Ҫуҫе тёмисем хушшинчи улах уҫланкӑ та унӑн асӗнчен тухма 
пёлмерӗ.

Тарас Андреевич никама та, иимён те шарламарё— Таньӑпа калаҫса 
пӑхма шутларё; карнавал каҫё вӑраннӑ, ҫуралнӑ шанӑҫ-туйӑмсем тытӑ- 
накан хӑйма асӑрханмасӑр чӳхентернипе ҫуркаланса таткаланнӑ пекех 
ванса, вакланса чуна тӑвӑнтарчёҫ пулин те, пёр шухӑшланинчен чак- 
марё. Смена вӗҫленсен фабрикӑран тухрӗ те проходной еннелле кайре, 
чечӗк клумби хыҫне пӑрӑнса кӗрсе, тимёр тенкел ҫине пырса ларчӗ.

Куктан йӑлтэх курӑнать. Шыв юхнӑ пек, халӑх утать. Алӑк анин- 
«ех ҫав юхӑм ансӑр, хӑвӑрт, кайран сарӑлать, пӑтранать, комбинат 
территоринчен тухас тӗлте вара пӗве умӗ хӑех тулли. Кашниех ӗшенне, 
тарланӑ телейлӗ. Пӗрин тг тути-ҫӑварӗ чӑпӑрт мар,— шавлаҫҫӗ, шут- 
леҫҫӗ кулаҫҫӗ. Яра куна юнашар ӗҫленисем те, тин тӗл пулнӑн, перне- 
п ӗр и ' пӳлсех халапланаҫҫӗ. Ҫёркаҫ^ каччисемпе курнӑҫайман ҫамрак 
хӗрсе;.! сӑмахсӑр сӗрлесе юрлаҫҫӗ, вӗсем нимӗн те курмаҫҫӗ.

-— Ковалева!
Ушкӑнра пӗри чарӑнса тӑчӗ.
—  Ковалена! Йгпӑртлӑха килӗр-ха кунта— хер^ хаине аҫтан тата 

кам чӗннине пӗлтӗр тесе аллине ҫӗклесе паллӑ пачӗ Бобров.
Таня виҫӗмкунхи шупкалса тӗсне янӑ ҫанӑсӑр ҫӳхе платьипех, 

ҫӳҫне пӗчӗк тутарпа пу:ҫтарса ҫыхнӑ, сӑнӗ васказарлӑ.
—  Ман снрӗнпе калаҫмалли пурччӗ...— ткачихӑна вырӑн сӗнсе-ши е 

сӑмахсене сыпӑнтараймасӑр? —  тенкел вӗҫнех куҫса ларчӗ Тарас 
Андреевич.

«А х, вӑхӑчӗ ҫукрахчӗ те... Часрах эппин...»
—  Калаҫмалли пурччӗ...
«Тем ёнтӗ?» _  „ „ „
Таня ҫаплах чёнмерё, ҫаплах лармарё. Ҫиле хирёҫ танӑ та, кулаш- 

лине шухӑшласа кулӑшла вылянӑ евӗр, куҫёсене мӑч-мӑч хупса тӑрать; 
пуҫласа симёс курӑк ҫине тухнӑ тихана аса илтерет.

«Лаша пуласси тихаран паллӑ», ҫапла калаҫҫӗ кунти чӑвашсем...



1 арас Андреевич кӑртах туртӑнчё, пырёнче капланса хӑпарчӗ те—  
чыхӑнчӗ; вара хыпалансах калаҫма тытӑнчӗ: 

у 11- Эснр питӗ васкатӑр тем. ҫавӑнпа та тӳрех пз'ҫлам... Каҫарӑр та, 
эпӗ Бориспа Алексей пирки пӗр-кк сӑмах ыйтса пӑхасшӑнччӗ.

— Мӗнле Бориспа Алексей?
—- Ара, пёлместер-и, сирӗн цехри маҫтӑр помощникӗпе смазчик. 

ҫамрӑкскерсем...
— А-а. Лешӑпа Боря. Пӗлетӗп-иҫ.
—  Вӑт, вӑт, мӗнле, мӗн чухлё?
— Мён?
-— Пёлетёр...
—  Хм.
«Ыйтрё те вара...»
-— Хм . Паллатӑп. Акӑ мӗн таран.
—  Вёсем цехра ҫапӑҫса кайнӑ, ёҫ вӑхӑтӗнче...— лӑпкӑнрах курӑнма 

тӑрӑшрӗ пуҫлӑх.
—  Пӗлетӗп, курнӑ.
—  Чарма пымарӑр-и?
—  Х а, мана мӗн ёҫ! Вӑйлисем, арҫынсем чарччӑр.
— Эсир татӑ вӑйлӑрах пулма кирлӗ; Бориспа иксӗрӗн хушӑри 

ҫыхӑну ӑшӑхах мар пекчӗ...
— Кам?! Кам элеклесе кӑтартрӗ? Тата мён терӗҫ? «Ашӑхах 

мар...» Ансӑрах та мар пуль тата.— Сасартӑках хыпӑнса ӳкрӗ хӑйпе 
хӑй киленсе тӑракан Таня.— Боряпа пирӗн нкмӗн те пулман. Эпё ӑна... 
Манӑн ӑна куҫпа та курас килмест!

—  Алексее те-и?
—  М-м...— кӗтмен ҫӗртен пӳлнкпе сӑмах тупаймарё хӗр.
-— Пляжра эсир унпа пӗрлеччё...
—  Х а. Ха-ха-ха! Вӑн мён. Ха-ха! Пляжра эсир те манпа пёр- 

леччӗ. Кан, сирёнпе ҫыхланиччен...
«Кай, сирӗнпе ҫыхланиччен... Т е  кӳлешес шучё пур, ватсупасскер. 

Ха-ха-ха!»
—  Пӑхатӑп та, Тарас Андреевич, эсир служба йёркипе мар чӑрма- 

катӑр пулас... ҪаЕӑнпа та ирӗк ыйтмасӑрах кайма пултаратӑп. Ҫапла-и? 
Тепре куриччен...

Клумбӑран нкӗ-виҫӗ чечек татса илсе вӗсене кӑкӑрӗ умке ткрме ёл- 
кӗрнӗ Таня вӗлт ҫавӑрнчё те уттара пачӗ, кӗҫех проходпой будкӑра 
ҫухалчӗ.

Бобров, пуҫ тӑрӑх пӑрлӑ шыв чашлаттарса сапнӑ пек, кача пӳр- 
нине те вылятмарӗ, пӗр хускалмасӑр ларса юлчӗ. Вӑл хӑйёнчен хӑй 
кменчӗ; каҫ парк карти урлӑ кармашакан мӗскӗнсемпе пӗрле тӑнине 
аса илчӗ те, ҫӗр тёпне тесен ҫӗр тӗпне анса кайма хатӗр пулчӗ. Тавах, 
ӑна ҫак самантра никам та курмарӗ, асӑрхамарӗ.



Мӗи хушӑ «киленчӗ» вӑл клумбӑри чакӑр чечексемпе,— сехет йӗппи- 
сем ББ*БТ иртсен каламаҫҫӗ. Тарас Андреевич шӑла ҫыртсах вӑй пухрӗ 
те ха^ине хаи алла илчӗ. Вара ура ҫине тӑчӗ; комбинатран тухрӗ. Про- 
ходнойри сисӗмлӗ хуралҫӑ унӑн сӑнӗнче хурине те, шуррине те вулай- 
маре.

Тепёр кун та, унтан тепӗр кун та— ҫаплах Бобров никама та 
нимӗн те палӑртмарӗ; пуриншӗн те пуҫӗпех ӗҫе путнӑ пуҫлӑх евӗр 
лӑпкӑн, ӗҫлӗн*курӑнчӗ. Чӑннипе вара вӑл фабрикӑри вӗресе тӑракан 
пурнӑҫран чылаях аякра пулчӗ.

Тарас Андреевич Алексее кӗгрӗ. Пӗччен темӗн чухлӗ шухӑшласан 
та шухӑш вӗҫне тухаймарӗ. Унӑн нумайӑшне пӗлес, пуринчен ытла 
хӑйне тата ҫамрӑк чӗресен техӗмне ӑнланас килчӗ; халиччен ӗҫ пирки 
ҫеҫ халапланкаланӑ килӗштернӗ маҫтӑр помощникӗпе чуна уҫса ӑш 
каниччен калаҫма ӗмӗтленчӗ.

Вунпклӗк талӑк, акӑ, иртсе кайрӗ. Бориспа Алексей паян ӗҫе тух- 
рӗҫ. Бобров Алексее чӗнтерчӗ, анчах калаҫу ҫыхӑнмарӗ. Ҫамрӑк рабочи 
заведугощин сывлӑшне-ӑшне пӗлмесӗр, алли-урине ҫыхса лартнӑн, 
хӑйне ирӗклӗн туймарӗ.

Вӗсем ӗҫ хыҫҫӑн тӗл пулма килӗшрӗҫ.

X III

Пин-пин ҫьшлӑ пысӑк фабрика, хӗлле те шӑнман юханшыв пекех, 
чарӑнусӑр; пӗр-пӗр хака тизӗҫсӗр Борис-и унта е хӗрӳленнӗ Алексей 
вунпилӗк кунлӑхра ларать, пуҫлӑх чухлӗ пуҫлӑх ӳрӗк-сӳрӗкрех-и—  
пӑхмасть; улӑпла сулмаклӑн малалла утать, мӗншӗн тесен укӑн хӑвачӗ 
еҫ тӗ- е пӗлекен ӗҫҫыннисен чӗрисенче. Пӗчченӗн икӗ алӑ, икӗ ҫыннӑн—  
тӑваттӑ. Шухӑшсем пӗр пулсан, пӗрле вӑй хурсан, ҫав алӑсем тимӗр 
аваҫҫӗ. Ҫӗршерӗн, пиншерӗн юнашар кар тӑнӑ ҫӗрте вара хурҫӑ шӑра- 
нать, пёрчӗрен ҫӑкӑр, мамӑкран ҫип пулать— пурнӑҫ вӗрет. 1>'шкӑн ӗҫӗ, 
ушкӑн ӑсӗ хӑватлӑ.

Ҫакӑнпа пӗрлех, ҫирӗп тӗллевпе, ҫунатлӑ ӗмётпе пӗтӗҫнӗ йышра 
никам та нихҫан та сассӑр-ятсӑр ҫухалса каймасть. Пӗри халиччен 
хӑнӑхкине, ҫырлахнине, тата лайӑхраххипе, усӑллӑраххипе улӑштарать. 
Пӑхӑсӑн: тепри пушшех чаплӑраххине тупать, шухӑшласа кӑларать. 
Ҫапла пулма кирлӗ те. Мӑлатуклисен, ҫурлаллисен аллинче пурнӑҫ 
иксӗлми илемлӗ кӗвӗ евӗр; вӑл кашнин ӑс-тӑнне ҫивӗчлетет, алӑ-ура 
вӑйне хушать— ӗҫ тума чӗнет.

Еҫ тума... Шӑпах ҫакӑнта ӗнтӗ кашни ҫынна пер хӑйне кӑна тивӗҫ 
ултавсӑр тумпа куратӑн. Ҫакӑнта ӗнтӗ, кукӑр-макӑр сукмакпа ҫӳрекен- 
сене палласа, уйӑрса, илетӗн: вӗсен ахаль чухне куҫа пӑвма пултара- 
кан сӑнӗ-пичӗсенчен, каларӗшле, шӑрши те, тутн те юлмасть, ҫӳппи 
те ҫурӑлать. Кунашкаллисен ӗҫӗ вара хӑйсем ниме те тӑманнине ӑнла-



иасси. Анланса илнисем туптанаҫҫӗ. Анланманнисем... Ҫӳҫ-пуҫ шурал- 
сан, вӗсем пурпӗрех ӳкӗнеҫҫӗ. А лла туя тытсан та ӑс кӗменнисен... 
ачисем танлӑрах пулчӑрччӗ хуть...

Тарас Андреевичӑн Алексейпе смена вӗҫленсенех курнӑҫма май 
килмерӗ: иккемӗш цехрисем ларусем ирттерекен пысӑк зала пухӑва 
пуҫтаранчеҫ. Бобров унта кайрӗ.

Пуху смена иртнӗ вунӑ кун хушшинче мӗн7,е еҫленине пӑхса тух- 
малла, тишкӗрсе сӳтсе явмалла. Паян уйрӑммӑнах калаҫмалли нумай 
пулма кирлӗ; ҫакӑнта пуханнӑ ткачихӑсем юлашки вӑхӑтра пурте ҫенӗ 
меслетпе, Васильева маршручӗпе, ӗҫлеме тытӑннӑ. Мӗнле-ши улшӑ* 
ну?—Тарас Андреевич нимӗн те пӗлмест...

Тӳрех калатӑп,— терӗ, пухӑва уҫсан. смена маҫтӑрӗ,— паян манӑн 
никама та хурлас килмест: иртнӗ вунӑ кун пирӗншӗн, тӑванӑмсем, 
йӑмӑкӑмсем, чуна савӑнтаракан ҫктӗнӳсем тунипе паллӑ. Ҫапла, 
ҫитӗн-ӳ-сем...

Унтан вӑл кашни плана мӗн чухлӗ тултарнине, кашнин пӗрремӗш 
сортлӑ пир миҫе процент пулнине вуласа пачӗ.

  Хӑвӑрах куратӑр,— малалла калаҫрӗ маҫтӑр,—ку таранччен
каярахра пынисем те халӗ плана пурнӑҫланӑ. Чн пысӑк кӑтартусем 
вара Васильеза Анфисӑн. Вӑл ҫапла кирлӗ те: юрӑ пуҫлаканни яланах 
нихӑшӗнчен ытларах тӑрӑшса юрлать, пӗтӗм зӑй-халне хурать.

Тарас Андреевичран виҫӗ-тӑватӑ рет леререх ларакан ткачихӑсем 
кешӗл хускалчӗҫ, хӑпартланса. савӑнса шурӑ кӗпеллӗ, хӗрлӗ тутӑрлӑ 
пер хӗре тӗрткелесе илчӗҫ. «Васильева пуль ӗнтӗ,— шухӑшларӗ Боб- 
ров.— Анфиса... Мӗн тери асра юлмалла ят, ахаль те...»

—  Анчах...
Залра шӑпӑртах пулчӗҫ.
Пуху хуҫин куҫӗсем сӑнавлӑн, чеен хӗсӗнсе кӗрсе йӑлтӑртатрӗҫ.
—  Тӗлӗнес текенсем тӗлӗнччӗр, анчах эпир тӗлӗнмӗпӗр —  пушшех 

хытӑрах ҫеҫ савӑнӑпӑр. Куншӑн, тен, Анфисӑнах тав тума лекет: унаш- 
калах халиччеи нимӗнпех те палӑрман ткачиха...

Смена маҫтӑрӗ васкамарӗ, кашни сӑмаха татса, ҫыпӑҫуллӑн калаҫ- 
рӗ. Б оброз ӑна, залри ҫынсем евӗрех, сывлама чарӑнса тенӗ пек итле- 
рё: мӗн пӗлтерӗ-ши? Ҫав самантрах заведуюши маҫтӑра ӑмсанчӗ те: 
«Мӗн тери эпир, кӑшт пысӑкрах вырӑнтисем. хӑшпӗр чух рабочисемпе 
хут ҫинчи ҫавра та кичем сӑмахсемпе калаҫатпӑр...»

—  Эпӗ паҫӑр ахальтен мар «ҫитӗнӳсем» терӗм. Ҫапла, йӑмӑкӑмсем, 
сирӗнтен пӗри, паянччен хӑйне нимӗнпех те палӑртман ткачиха, Анфи- 
сӑран та иртсе кайнӑ. Унӑн ятне юри малтанах асӑнмарӑм. Акӑ, итлӗр, 
Запольская Тамара...—маҫтӑр сӗтел ҫинчи хута илчӗ те Запольская 
тенин ёҫ кӑтартӑвне пурте илтмелле вуларӗ: кулленхи плана хӗр нихӑ- 
шӗнчен те ытларах ирттерсе тултарса пынӑ.

Хальхинче залра, паҫӑрхи пек, пӗр кӗтесре ҫеҫ мар, пурте вырӑнтан



ку С кал ч ӗҫ , чурече ҫывӑхӗнче ларакан сарӑ ҫӳҫлӗ ҫинҫешке хер еннё 
ҫаврӑна-ҫаврӑна пӑхрӗҫ. Тарас Андреевич пуҫне ҫӗрелле пӗкрӗ: вӑл 
ҫак ткачихӑна та, Васильева Анфисӑна пӗлмен евӗрех паянччен пал- 
ламан...

—  Менле? Мӗнле майпа?— ыйтӑр эсир. Акӑ епле: Запольская 
Васильева маршрутӗнче автор асӑрхаманнине тупнӑ, ӗҫе татах лайӑх- 
латнӑ. Акӑ, пӑхӑр.

ГТухӑва ертсе пыракан малти стена ҫинче ҫакӑкса тӑракан хӗрлӗ 
хама умне пычӗ те, маршрут схемине пурӑпа ӳкерсе, ӑнлантарма пуҫ- 
ларе.

Ткачихӑсем, пӗр ҫын пек малалла ӳпӗнчӗҫ, чӗрне вӗҫҫӗн тӑчӗҫ, 
тарлӑ ӳт-тир ҫумне ҫыпҫӑннӑ платьисене те юсама манчӗҫ.

—  А х вӑн мӗнле!..— каласа ячӗҫ вӗсем юлашкинчен.— Нумай та 
мар ӗҫӗ, анчах ҫав тӗрлӗ ӑслӑ тунӑ. Вӑт ку, чӑн та...

—  Ку вӑл питех те лайӑх,— калаҫрӗ маҫтӑр.— Ку вӑл эпир хамӑр 
ёҫе чӗререн юратнине пӗлтерет. Маттур эсир, Васильева, Запольская 
пек хӗрсем!

Малалла сӑмах сменӑри ҫитменлӗхсем ҫине куҫрӗ. Маҫтӑр помощ- 
никӗсемпе ткачихӑсем тавлашрӗҫ, хӗрелчӗҫ, мирлешреҫ.

—  Манӑн кӑшт каламалли пур-ха,—терӗ пӗри, пине ҫитсе шӑпӑрт 
пулсан.

Тарас Андреевич ваштах пуҫне ҫӗклерӗ.
Халӑх умне Анфиса тухрӗ.
Х ӗ р  именчӗ— хыҫалти кӗтесе тинкерчӗ. Пичӗ унӑн тӑЕаткал, сарлака 

та  кӗтеслӗрех шӑмӑллӑ, сӑнӗ ҫуткам мар, ҫӳҫӗ хура. Пӗзӗ-сийӗ вӑхӑтлӑ, 
пиҫӗ.

Чӑн та, Анфисӑра тӳрех куҫ тӗлне пулмалли, асра юлмалли, нимӗн 
те ҫук. Ҫапах пухурисем паян паҫӑртанпах ун еннелле ҫаврӑна-ҫаврӑна 
пӑхаҫҫӗ, пӑшӑлтатаҫҫӗ: ҫын усалпа е ырӑпа палӑрать те— ҫав ҫынра 
халиччен курманнине курас килет, унӑн утти те, куҫӗсемпе еплерех 
пӑхни те яланхинчен кӑсӑкраххӑк туйӑнать; сӑмах ҫук ҫӗртенех калаҫ- 
малли тупӑнать.

Кунта вара тӗлӗнмелли те тупӑнчӗ. Хуплӑва менельнйк ҫынни 
умӗнчех урӑххине кастарчӗҫ. Шухӑшламанччӗ, параппанҫӑран маларах 
иртсе кайни те пур-мӗн...

Ткачихӑсем Васильева мӗн калассине тӳсеймесӗр кӗтрӗҫ.
Анфиса чӳрече ҫывӑхӗнче ларакан сарӑ ҫӳҫлӗ хӗр енне ҫаврӑнчӗ те:
—  Та.мара,—  терӗ,—  эпӗ саншӑн чёреренех савӑнтӑм, хастар пул- 

нӑшӑн, ӑспа ӗҫлеме пӗлнӗшӗн... Ҫӗнни вӑл ахаллӗнех килмест, ҫӑмӑл 
мар ӑна тупма...

Бобров )'рӑх нимёнех те асӑрхаймарӗ, ӑна хӗрӗн сасси тыткӑна 
илчӗ. Сасӑ мар, илтӗнекен шухӑш тейӗн: кашни сӑмах ӗнентерӳллӗ, 
витӗмлӗ.



«Кам-ха, кам ҫакнашкал калаҫатчӗ?»
Васильева ахӑртнех ҫӗнӗ меслет тупассишӗн хӑй мӗнле тар юхтар- 

нкне, куҫ хупмасӑр нрттернӗ канӑҫсӑр каҫсене, аса илчӗ пулас: пӗр 
хушӑ нимӗн те чӗнмерӗ; пуҫне кӑшт пӗксе, сылтӑм аллин вӑта пӳрнк- 
пе икӗ куҫхарши хушшине сӑтӑркаласа тӑчӗ. Унтан вӑл каллех З а -  
польскаяна ятран чӗячӗ:

~  Тамара, манӑн санпа ӑмӑртса ӗҫлес кӑмӑл пур. Килӗшӗн-ши, 
иышӑнан-ши ченӗве?

—  йышӑнатӑп, хӗпӗртесех йышӑнатӑп,—  илтӗнчӗ чӳрече енчен.
Залри халӑх харӑс алӑ ҫупса ячӗ.
Икӗ хӗр, куҫӗсемпе тӗл пулчӗҫ те, йӑл кулчӗҫ, пӗр-пӗрин ҫине 

ӑшшӑн, ытарлӑн пӑхрӗҫ, тем каласшӑн пулнӑ пек, малалла туртӑнчӗҫ, 
анчах шӑл шурри те уҫаймарӗҫ. Тен, вӗсем паянччен лайӑххӑн пал- 
лашман та? —  пухурисем ӑна-кӑна пӗлме тӑрӑшмарӗҫ, ҫаплах алӑ ҫуп- 
рӗҫ: икӗ хӗрӳ чӗрере ҫӑлкуҫла тапса тӑракан Еӑя, хӗрле ҫепӗҫлӗхпе 
илемлӗхе ырларӗҫ. Тарас Андреевич Анфисӑна сӑнарӗ: ткачихӑн 
пиҫсе ҫитнӗ ҫӗмӗрт евӗр хура куҫӗсем халӗ пысӑкланса ҫуталса кайнӑ. 
Вӗсенче, таса та пытарӑнчӑксӑрскерсенче, ҫунатлӑ ҫамрӑклӑх, ҫул 
тупнӑ этем, хӗр сӑпайлӑхӗ, ушкӑн телейӗ— ӑшра мӗн пурри йӑлтах 
курӑнать.

Васильева ҫывӑхарах куҫса тӑчӗ.
—  Юлташсем,—  терӗ вӑл,—  эпӗ... пӗтермен-ха каласа...
Пурте самантрах шӑпланчӗҫ.
—  Юлташсем... Кунта цехкомран та, фабрика администрацийӗчен 

те пур... Амӑрту пкрки сӑмах хускатрӑмӑр пулсан, манӑн ҫакна асӑр- 
хаттарас килет; хамӑр мӗнле ӗҫленине вӑхӑтра пӗлсе пыраймастпӑр 
эпир. Акӑ, паян вунӑ кунхи ӗҫ-хӗл хакне каларӗҫ. Хӑҫан? Вунпилӗк 
1:унтан. Аҫта? Пухура. Урӑхларах —  лайӑхрах ■—-тума май ҫук-ши? 
Пур. Сӑмахран, цехри кӑтарту хӑмисем пирӗн, хӑҫантанпа ӗнтӗ?— 
тап-таса... Шухӑшласа пӑхӑр-ха, вӗсем урлӑ кашни ткачихӑн кулленхи 
ӗҫне ҫутатса тӑма пулать вӗт: кам малта, кам кайра, хӑшӗ тирпейлӗ, 
хӑшӗ тирпейсӗр... Пӗлсе тӑнӑ чух малалла утма уҫӑмлӑ; ӑмӑрту вӑй- 
ланать, ӗҫ ӑнать. Тепӗр тесен, кунта кӑтарту хӑмисем анчах-и? Анчах 
пуҫлӑхсем пирӗн, хӑйсем каларӗшле, социализмла ӑмӑрту ҫине тивӗҫ- 
лнпе ҫаврӑнса пӑхмаҫҫӗ-ха.

Х ӗр  хӗрсе кайса калаҫрӗ: сменӑран цеха, цехран фабрикӑна ҫитрӗ; 
ҫитменлӗхсене курчӗ —  вӗсене пӗтерме, ҫӗннине тупрӗ —  ӑна ҫирӗп- 
летме чӗнчӗ. Акӑ сана. У \ӑш  лармасӑр станокран станока васканӑ 
вӑхӑтра, пӑхатӑн та, ткачихӑсем хӑйсен комплекчӗсекчен мала урӑх 
нимӗн те курмаҫҫӗ тейӗн...

Анфисӑн сӑмахӗсем пите пӗҫертрӗҫ пулин те, Тарас Андреевич 
пӗр хускалмасӑр тӑнларӗ; сасси Васильевӑн итленӗҫемӗн хитреленсг



пычӗ. Заведующи тинех тавҫӑрса илчӗ: ку сасса вӑл кунсеренех илтет, 
унпа пурнӑҫ, тӗрӗслӗх калаҫать.

Тӗрӗслёх... Вӑл чечекле капӑрлӑхра мар, анчах чӑн хитри, чи 
хаватли. Кировоград карчӑкӗ телей илемлӗ теиӗччӗ. Мӗнре ҫав илем? 
Ҫук, тёплӗн шухӑшласа пӑхман Бобров кун пирки. Мӗншӗн-ха ахаль, 
хӑй каланӑн, аманнӑ чӗрине лӑплантарас тесе, «алли-урипех ӗҫе пут- 
тӑр»? Кама пулчӗ усси? Путсан сывлаймӑн. Тарас Андреевич куҫӗ 
умӗнчен машинсемпе плансем ҫеҫ кайма пӗлмерӗҫ —  ҫынсене, ӗҫшӗн 
хӑйшӗн мар, халӑхшӑн ыррине, усӑллине, тӑвас тесе тӑрӑшакан ҫын- 
сене, вӑл кирлӗ пек асӑрхаймарӗ. Пурнӑҫӑн чӑн-чӑн кӗвви таҫта юна- 
шарах шӑранса юхрӗ. Бобровӑн вара шӑршлӑ кӳлле юхса тухасси те 
кнҫех марччё-и тен? Тытӑнса юлчё. Хура-шурӑ курса туптаннӑ ӑс- 
тӑне пулӑшрӗ-тӗр. Татах пулӑштӑрччё...

Т ар ас  А ндреевич, куҫусене ӗнтё эсӗ уҫрӑн, лайӑхрах пӑхсамччӗ. 
Умӑнта, ҫёрён, пинӗн шухӑш-туйӑмёпе пёр пулса, ирхи сывлӑмран 
та таса чунлӑ хёр тёрёслӗх чёлхипе калаҫать. Куҫхарш исене сиктер- 
мессерен унӑн пуҫёнче ӑслӑ шухӑш ҫуралать, каш ни ҫӑвар уҫмассерен 
Еырӑнлӑ сӑмах калать, йӑл кулмассерен сӑн-пичё тулӑх кёр пек пуян 
кӑмӑла палӑртать. И рёксёрех унӑн аллине ты тса чӑмӑртас килет.

Ҫапла, шӑпчӑк ҫунатлӑ. Ҫапах та унӑн ҫунаттипе камах пит кур- 
нӑ-ши? Анчах вӑл юрласа ярать те, хӑв та ун патне вёҫсе хӑпарма 
хатёр. Шӑпчӑк юррипе ҫунатлӑ.

Ҫапла, тимёрҫё Еӑйлӑ. Ҫапах унӑн вӑйне ахаль чухне камах пит 
асӑрханӑ-ши? А нчах вӑл, сунтал умне тӑрса, тимёр туптама тытӑнать 
те, хӑв та ҫанӑ тавӑрса алла мӑлатук илме хатӗр. Этем ёҫё-хӗлёпе хӑ- 
ватлӑ.

-— Х а. Ха-ха-ха!..
Тарас Андреевичӑн чёри кӑртах турӗ. Сулахаялла пӑхрё те заве- 

дуюгци чёлхине ҫыртрӗ". унта Таня Ковалева ларать. Таҫтан тупнӑ, 
кача пӳрни ҫине тӑхӑнтарнӑ йӑлтӑркка ҫёрӗпе вылять.

—  Ха-ха-ха! —  кулса ячё вӑл, Анфиса каласа пӗтерсен.—  Кӑтарту 
хӑмисем тетён? Мӗн, Запольская хӑвӑнтан иртсе кайнине сиссе юлай- 
маннипе чуну вёчёрхенет-им?

Х ӑй вырӑнне ларма хатӗрленнӗ Васильева каялла ҫаврӑнчӗ те 
питех те шӑппӑн, анчах пурте илтмелле каларё:

—  Мӗн тери ӑнланмастӑн иккен эсӗ, Таня...
—  Мён вара? Н у, кётетёп. Шарламасть тата. Х а . Темех пуль 

маршруту. Эпё, ак, лайӑххине нихӑш енчен те курмарӑм, чӑрмавё 
кӑна ытларах тупӑнчӗ. Ёҫ кӑтартӑвёсем те манӑн ытти чухнехи пекех... 
Х а, тупнӑ сӑмса каҫӑртмалли.

Анфиса урӑх чӗнмерё.
Паҫӑртанпах шӑпӑрт ларнӑ смена маҫтӑрё тин сӑмах хушрӗ:



—- Тӗрӗс мар, Ковалева, эсир яланхинчен кӑшт япӑхрах ӗҫленӗ,— 
терӗ.

Тарас Андреевича пӑчӑ пулса кайрӗ. Вӑл, сас-чӳ тӑвасран шиклен- 
се, ерипен ура ҫине тӑчӗ те —  хыпалансах эалран тухрӗ. Анчах пуху 
та вӗҫленчӗ. Пурте вырӑнтан хускалчӗҫ.

Пӗрремӗш хута ансан, Боброва Алексей хуса ҫитрӗ.
—  А-а, Леша,—  терӗ Т арас Андреевич, тивертмен пирусне ҫӑва- 

рӗнчен кӑларса.—  Санӑн шӑрпӑк ҫук-и? Чим, кунта туртма юрамасть.
Вӗсем пухуран саланакан халӑх хыҫҫӑн утрӗҫ.

Х1У „Калаҫу каллех ҫыхӑнмарӗ: тен иккӗшӗ те пӗрин ҫинченех?— каш- 
ни хӑйӗнне шухӑшларӗ. Комбинат хыҫа юлчӗ ӗнтӗ, текстильщиксен 
урамӗпе пыраҫҫӗ. Акӑ, каварлашса килӗшнӗнех, пӗр сӑмахсӑрах хула 
варрине тӳрӗрен илсе тухакан ансӑр тӑкӑрлӑка пӑрӑнса кӗчӗҫ —  авто- 
бус кӗтмерӗҫ. Хыҫран килекенсем вӗсенчен ирте-ирте кайрӗҫ, хирӗҫ 
пулакансем те васкарёҫ.

Чӗмсӗр \ӗх ҫиппине ҫамрӑкки татрӗ:
—  Ҫапах эпӗ ӑна юрататӑп... — терӗ Алексей, ассӑн сывласа.
«Аха, эпир иксӗмӗр калаҫма пулнӑччӗ вӗт». Бобров, хӑйпе пӗрле

ҫын пынане тин кӑна асӑрханӑн, каччӑна юнашар утма май парса, 
тротуар хӗрринерех тухрӗ.

—  Тен, Борис каланинче' тӗрӗсси те пур пулӗ, ҫапах вӑл ӳстерсе 
кӑтартма юратать-ха...

—  Вӑт, вӑт,—  пӳлчӗ Алексее Тарас Андреевич.—  Мӗн пирки 
хирӗҫсе кайрӑр эсир Бориспа? Ҫавна пӗлес килет.

Каччӑ хӑй Таньӑпа ирткӗ уйӑх пуҫламӑшӗнче паллашни ҫинчен, 
унпа пӗрремӗш хут тӗл пулма калаҫса татӑлса, ӑна Атӑл хӗрринче 
кӗтни, ҫав вӑхӑтра Борис пырса тухни ҫинчен каласа пачӗ.

  Ҫапла. Вӑл Таньӑна вылямалли япала вырӑннех хучӗ. Мухтанчӗ.
Усӗрччӗ,—  йывӑррӑн утрӗ аллинчи картузне пуҫа тӑхӑнма^ маннӑ 
маҫтӑр помощникӗ.—  Тепер кун вара тарӑхтармаллипех тарӑхтарса 
ячӗ. Цехра хире-хирӗҫ пултӑмӑр та, тӳрех: «Н у, мӗнле,—  терӗ, шӑлне 
йӗрсе —  ӗҫ тухмарӗ-и ҫӗркаҫ? А н  хурлан. Килӗшетӗн-и, эпӗ ӑна паянах 
сан майлӑ ҫавӑратӑп. З с ӗ  мана шан. Анчах ҫӗр грамм лартма ан ман 
вара»,— терӗ. Эпӗ тӳсеймерӗм, ӑна хам умран тӗртсе ятӑм... Тытӑҫса 
ӳкрӗмӗр...

Манӑн Таньӑна чӗрне хури чухлӗ те варалас килмере, ана усал 
сӑмахпа асӑнни чӗреме ҫӗҫӗпе тирнӗнех ыраттарчӗ. Борис картран 
веҫерӗнсе вӗҫкӗнленнӗн, суйнӑн туйӑнчӗ. Анчах паян... пухура... Тарас 
Андреевич, хӑвӑрах куратӑр...

—  Леша, ытарайми Леша,—  Алексее чавсинчен тытрӗ Бобров.—  
Эпӗ санпа нумай, нумай калаҫас тенӗччӗ. Анчах, каҫар, халӗ пулта- 
раймастӑп. Шухӑшсем...



Тарас Андреевич ҫамрӑка питӗнчен пӑхрӗ те —  тек шарламарӗ, 
шапланче: кӑл мӗн калани Алексейӗн хӑлхине те кӗмест иккен. Нимӗне 
курмасӑр инҫете тинкернӗ куҫӗсем унӑн мӑч та хупӑнмаҫҫӗ, ҫурма уҫӑ 
туЗи„ кӑРт туртӑнать, кӑлт сикет; каччӑ шӑппӑн пӑшӑлтатать: «Ҫапах 
эпе ана юрататӑп. ҫапах юрататӑп».

„ пӗрремӗш хут юратать. Вӑл Тарас Андреевичран нумай ҫам- 
Рак, теы’ унтан вӑплӑрах... Апла-тӑк, антив, ҫак самантра нимӗн 
пирки те теплен шухӑшлама хал ҫитереймесен те, кунӗ килсен ут 
утлане. Виҫмине комбинатра комсомолецсен пуху пулмалла сӑмах 
Ьориспа Алексей ҫинчен пымалла. Нивушлӗ унччен Алексей Таньӑпа 
курса калаҫме?

Шухӑшсем... Маҫтӑр помощникӗн вӗсем халӗ ҫулне-юппине тупай- 
масар сэвранса пӑтранчӗҫ пулсан, Тарас Андреевичӑн хӑйсен йӗрӗпех 
аталанчеҫ:

Итле-ха —-  терӗ Бобров, ним чӗнмесӗр пӗр тӑватҫӗр чалӑш 
пек каисан.—-Итле-ха, Василье. ӑна палламастӑн-и эсӗ?

Анфисӑна-и? —  туйӑм-сисӗмсӗр ҫӑвар уҫрӗ лешӗ.
—  Ара.
—  Пӗр ҫакна ҫеҫ пӗлетӗп: Анфиса Таня пурӑнакан хваттерте пу- 

рӑннӑ, виҫӗ эрне каялла пуль... вӑл унтан тухса кайнӑ.
Алексей хӑй мӗн каланине те пӗлмерӗ, анчах кӗҫех ӑнланса илчӗ те, 

урама урлӑ выртакан пӗренерен такӑннӑн, тӑпах чарӑнчӗ. Тарас Ан- 
дреевич та утма пӑрахрӗ.

Вӗсем автовокзал умӗнче-мӗн. Чемоданлӑ, сумкӑллӑ ҫынсем авто- 
буса кӗреҫҫӗ, автобусран тухаҫҫӗ. Хӗрарӑмсем пасар уҫнӑ, пӗчӗк ача- 
сем йӗресшӗн, арҫынсем арӑмӗсемпе савнӑ хӗрӗсене вӑрт-вартрах пул- 
ма хистеҫҫӗ.

—  Тарас Андреевнч, мана мӗн... юлташ чӗннӗччӗ... Ш ӑпах ҫула май 
автобус ҫитрӗ.

—  А -а. Тепре куриччен эппин, Леша.
Алексей ҫывӑхри машин патӗнче кӗпӗрленекен халӑх хушшинче 

ҫухалчӗ.
Боброва никам та ниҫта та чӗнмен... Вӑл такси йышӑнчӗ те— Етӗрне 

ҫулӗ ҫинчи вӑрмана хӑпарчӗ. Каялла ҫурранах килчӗ. Хваттерне ҫитсен, 
алӑк анинче тем шухӑша кайса тӑчӗ.

X V

Ирхине вӑл ыйӑхран ҫемҫе креслора вӑранчӗ: хывӑнмасӑр-салтӑн- 
масӑр ларнипех ҫывӑрнӑ иккен.

Пӳлӗмре ҫап-ҫутӑ, чӳречере хӗвел вылять. Вӑхӑт самая кайнӑ. 
Ҫапах Тарас Андреезич хыпаланмарӗ—ыйхӑран уҫӑлмалла, алли-урине



ун-кун ывӑтса, виҫӗ-тӑватӑ ҫӑмӑл хускану турӗ те балкона тухрӗ. Унӑн 
хваттерӗ виҫҫӗмӗш хутра— инҫетри-инҫетри курӑнать.

,, Аиламӗн-сӑрчӗн, тӳремӗн-тӳпен сарӑлса ларакан хулана Бобров —  
варам ҫултан тин таврӑннӑ тейӗн—пӗр авӑк куҫ илмесӗр сӑнарӗ. Хула 
херле, хула шурӑ. Ҫурчӗсем ватӑ—хулӑн стеналлӑ, ҫурчӗсем ҫӗнӗ—■ 
хитре те йышлӑ. Вӗсен чӳречисем хёвел ҫутинче ылтӑнӑн-кӗмӗлӗн йӑл- 
тартатаҫҫе. Урамсенче шыв пӗрӗхекен машинсем чупаҫҫӗ, хула пит 
ҫавать, вал илемлӗ.

Ак кунти, ҫыран ҫывӑхӗнчи, йывӑҫ пӳртсем ҫеҫ питӗ ҫи-пуҫ ҫинчи 
силлесе такман пӗлтӗрхи тусана аса илтереҫҫӗ. Анчах вӗсем кӗҫех 
,; халеҫ. су певи тулсан, ҫав хӗсӗк-пӗсӗк кварталсен вырӑненче тинӗс 
хумхаиса выртӗ, анлӑ, анлӑ тинӗс...

Пурнӑҫ тинӗсрен те анлӑрах...
Комбината еҫлеме килсенех Тарас Андреевич ирсерен Атӑла шыва 

кӗме ҫӳретчӗ. Юлашки ҫулсенче ҫакӑ унӑн йӑлинчен тухрӗ. Вӑхӑт ҫитми 
пулче-ши?

Бобров супӑньпе питшӑлли илчӗ те урама анчӗ.
Атӑл ҫыранпа калаҫать; шӑмпӑлт-шӑмпӑлт... Шывӗ сивӗрех те—  

сиплӗ, ых, ух, тетерсе култарать, ҫан-ҫурӑма ҫеҫ мар, чуна уҫӑлтарать.
Туран виҫӗ хутлӑ пӑрахут анчӗ, лӑпкӑн, мӑнаҫлӑн кӑшкӑртса иртсе 

кайрӗ—хум хума хӑваларӗ, вӗсем ҫинче ярӑнма сӑпкаринчен канлӗ.
Тарас Андреевич чарӑна пӗлмесӗр ишрӗ, чӑма-чӑма шыв айӗнче 

алли-урипе вылярӗ. Пӗркун сенкер костюмлӑ хӗре шыранӑ чухне 
Атӑлта ҫакнашкалах ырӑ марччӗ...

Тухсан Бобров ӳчӗ-тирӗ хӗреличчен шӑлӑнчӗ; типрӗ, тумланчӗ. Вӑй 
илсе пыракан хӗвеле хирӗҫ тӑрса, вӑрӑмах мар ҫырӑ ҫӳҫне киленсе 
турарӗ. Турине, мӑнтарӑн, ларса пушмак тӑхӑннӑ шурӑ чул ҫумнех 
манса хӑварчӗ.

Ёҫе пырсан та заведующин паян тавралӑхпа киленес кӑмӑл чакмарӗ. 
Вӑл тӳрех фабрикӑна кӗмерӗ— ун ҫумӗпе алӑкран иртсех малалла утрӗ.

Комбината туса пӗтермен-ха. Территоринче тап-такӑр асфальтпа, 
чечек клумбисемпе юнашарах хӗрлӗ тӑм, кирпӗч, тимӗр пӑрӑхсем купа- 
ланса-сапӑнса выртаҫҫӗ. Иккӗмӗш черетри хапайне кёрекен корпуссем 
хушшинче ҫӗклекен крансем ҫӳлелле кармашаҫҫӗ; ӑҫта ан пӑх, бульд- 
озерсем йӑраланаҫҫӗ.

ЦРМ-ӑн ҫурчӗ тӗлӗнче Тарас Андреевич чугун ҫул урлӑ каҫрӗ—  
аякран пӑхма карап, ҫывӑха пырсан, ҫӗрӗн-кунӗн вӗрекен тем пысӑкеш 
хуран пек туйӑнакан Т Э Ц  патне ҫитсе килмесӗр тӳсеймерӗ, унта вӑл 
тахҫанах пулманччӗ.

Каялла заведующи мамӑк склачӗсен умӗпе таврӑнчӗ те—ҫип арла- 
кан фабрика алӑкнех пырса тухрӗ; ҫӳлелле пӑхрӗ— картузне тытрӗ, 
ахаллӗн ӳкетчӗ. Бобров килнӗ ҫулхине комбинатра пӗр ҫак фабрика 
кӑна ӗҫлетчӗ, тӗртекенне кайран хута ячӗҫ.



Шӑп сакӑр сехет. Смена улшӑннӑранпа хӗрӗх минут иртнӗ.
Тарас Андреевич шала кӗчӗ.
Шӑрӑхра пиҫӗхекен кӗтӳҫӗ пӗр-пӗр айлӑмра шӑнкӑртатса выртакан 

пӗчек юханшыва ытараймасть; уй-хир хуҫи ылтӑн пек тулӑ хумханакан 
инҫелӗхпе мухтанать; фабрик-завод ҫынни йӗрки-йӗркипе тӑсӑлакан 
машинсен хӑватлӑ кӗрлевӗпе савӑнать.

Арлакан фабрикӑпа тӗртекенне ярт тӳрӗ коридор пӗрлештерсе тӑ- 
рать. Кирек хӑш енчен кӗрсен те каялла тухас килмест: сӗрлекен, 
шалтлатакан станоксемпе агрегатсен ш авӗ— халӑх-композитор ҫырнӑ 
кивелми кӗвӗ кашнине хӑй ытамне илет, сарлака ҫуначӗ ҫине ҫӗклет. 
Ахальтен мар ӗнтӗ Тарас Андреевич ҫакӑнта, «пуҫӗпех путса» пулин 
те, чӗре канӑҫне тупнӑ. Ахальтен мар ҫав халӗ тӑван комбинат пуш- 
шех те чаплӑн туйӑнать.

Бобров, шӑртлакан цех урлӑ чарӑнса чӑрманмасӑр каҫса, ҫип хатёр- 
лекенсем патне кайрс. Вӑл снтӗ хӑй фабрикинче. Кунта унӑн тӗп килӗ, 
савӑнӑҫе.

Заведующин ҫуталса йӑлкӑшма пуҫланӑ куҫесем чи малтан сноваль- 
нӑй машинсем ҫинчи сӳтӗлекен ҫӗрӗсене асӑрхарӗҫ, вӗсем, шӑкӑр-шӑкӑр 
йӗркипе лараканскерсем, сутлӑх тавар пек капӑр... Тарас Андреевич 
тӳсеймерӗ, хӗрринчи машин умне тӑрса, пушаннӑ ҫерӗсене туллисемпе 
улӑштарма пикенчӗ.

—  Кӑшт кӑнттамрах: ҫипе хӑвӑрт та ҫӑмӑллӑн сыпаймастӑр!—кӑш- 
кӑрчӗҫ сасартӑк ӑна хӑлхинчен; фабрикӑра урӑхла калаҫма майӗ ҫук: 
шавлӑ.

Тарас Андреевич ҫаврӑнса пӑхрӗ. Юнашар цехри инструктор —  
чыкан тӑванӗ евӗр хура хӗр —  икӗ аллине халат кӗсйисене чиксе тӑрать.

—  А-а,— кӑмӑллӑн кулчӗ пуҫлӑх.—Журнал виҫҫемӗш цехра, пӗрку- 
нах стажорщицӑсем ыйтса илнӗччӗ.

—  Тарас Андреевич,— куҫӗсене хӗстерчӗ инструктор,— эпӗ ӑна вула- 
са тухнӑ ӗнтӗ. Ҫӗнӗ номер килнӗ, терӗҫ. Каллех техбиблиотекӑра илсе 
юлаймарӑм.

—  Пур. пур. Смена вӗҫленсен кӗр, парса ярӑп,— хӗре ҫурӑменчен 
лӑпкарӗ Бобров. «Пурперех малтан хам вуласа тухатӑп-ха»,— шухӑш- 
ларӗ хӑй.

Инструктортан уйрӑлсан, Тарас Андреевич проборнӑя кайрӗ.
Хатӗрлекен цехран вӑл мӗн иртен ҫӗкленсе пыракан хаваслӑ, ирӗк 

кӑмӑлпа тухрӗ. Куҫ виҫсе илейми йышлӑ станоксене курсан. вӗсем ӑна 
ҫынна кӑкӑр туллин юрлама чӗнсе кӗрленӗнех туйӑнчӗҫ. Ш уче те ҫук 
хеҫсем хиврен шалтлатаҫ^е. йӑлттям ӑсасем шӑкӑрт-шӑкӑрт ыткӑнаҫҫӗ—  
фабрика тӑр-тӑр чӗтрет. Кунта тӑватӑ цех вырнаҫнӑ, кунта пир тӑваҫҫӗ.

Акӑ иккемӗш цех, хӗрринче Васильева ксмплекчӗ. Чапа тухнӑ тка- 
чиха станокран станока васкамасӑр, анчах пӗр минута та сая ямасӑр



•ҫӳрет. Утта унӑн кал-кал, ҫаврӑнкалани ҫыпӑҫуллӑ, вырӑнлӑ, кумми 
ҫиппине тӗрӗслекен аллисем сывлӑшра вӗҫнӗн те ишнӗн туйӑнаҫҫӗ.

«Ха, юнашаррисем те унтан юласшӑн мар пек... Епле куҫаҫҫӗ, пысӑк 
йышпа ташлакан ташӑри евӗр... Пӑрахса каяс килмест, кӑмӑл вӗсем 
патнех туртӑнать...»

«Ҫакӑ мар-и телей?»— хӑйпе хӑй калаҫрӗ фабрика тӑрӑх сарлака 
утӑмсемпе утакан заведующи.

Телей!.. Авӑ, лере, Тарас Андреевич ҫине пӗри куҫ илмесӗр пӑхать, 
темскер кётнӗн туйӑнать. Вӑл, тен, унӑн куҫӗсемпе тӗлпуласшӑн пулӗ, 
анчах заведующи ӑна халӗ сисмест. Хӑҫан та пулсан вӗсем тӗлпулӗҫ. 
Ун чухне пӗр-пӗрин ҫине мӗнле пӑхӗҫ-ши вӗсем?

Ҫапла, телей хӑраххӑншӑн ҫӳремест.
Ҫапла, вӑл ҫӑмӑллӑнах килмест.
Ҫакӑнтах, ҫак фабрикӑрах ӗнтӗ, Алексей ёҫлет, Борис та, Таня та 

сменӑна тухнӑ. А нчах вӗсем халлӗхе, Анфиса пек, ыттисен чунӗ-чӗри- 
сене хӑпартлантарма. ҫунатлантарма пултарёҫ-ши?

Телейлисем. телейсёррисене ан манӑр.
Кашни ҫынах телей курма ҫуралнӑ.

